KUBENDAMA

% Kwikila kaka, kwikila kaka,
Nionso ke salama, kwikila kaka;
Kwikila kaka, kwikila kaka,
Nionso ke salama, kwikila kaka.

Beto kulumusa bayintu ya beto.

2 Tata ya beto ya Mazulu, beto ke tonda Nge samu na nkunga
yayi, kwikila kaka! Kutala kaka Mfumu ya beto mutindu Yandi
kwisaka na mwana-bakala yina vwandaka na épilepsie, tubaka,
“Mu lenda, kana nge ke kwikila, samu ti nyonso lenda salama na
bayina ke kwikila.” Mfumu, sadisa kukondwa lukwikilu ya beto
nankokila yayi, ya kele kisambu ya beto. Beto ke vutula matondo
mingi na Nge samu na Mvwandulu ya Nge na beto, mpe samu
na bantu yina ke kwikila Nge mpe ke zolaka Nge. Mpe kuzaba
ntangu yayi, ve beto ke vwanda, kasi ntangu yayi ba me zangula
beto na bisika ya Mazulu na kati ya Klisto Yesu, yina me vwanda
na Ntinu ya beto na nkokila yayi, yina me vwanda yimeni na
ntelamanu na Yandi. Oh, mutindu beto ke tonda Nge samu na
kivuvu yayi yina kele na beto kati na Yandi, Bansilulu ya Yandi,
na kuzabaka ti ya lenda kubwa ata fioti ve, ti ya kele ntangu
nionso kieleka. Beto ke sambila ti Nge ke kwisa kutala beto na
nkokila yayi. Bika ti Mpeve-Santu kubaka Ndinga ya Nzambi
mpe kukabula Yawu na bantima ya beto kaka mutindu beto kele
na yawu nsatu, ti ntangu beto ke kwenda na nkokila yayi, na
kukwendaka na bayinzo ya beto, beto lendaka tuba na bayina
katukaka na Emmais nkokila mosi, beto ke tuba, “Bantima ya
beto vwandaka pela ve na kati ya beto mutindu Yandi vwandaka
tuba na beto na nzila?” Samu beto me lomba yawu na Nkumbu
ya Yesu. Amen.

3 Benolenda vwanda. Mu ke na kiese mingi na kuvutuka diaka
na nkokila yayi, samu na kuzonza na beno mpe kubundana na
beno, na bima yina kele ya Klisto. Ya kele ve lukanu yankaka
yina beto kele na yawu awa, kasi kusala yawu, kubundana kaka
na Ndinga ya Yandi.

4 Mu ke na kyadi ti mu me bumba beno ntangu ya yinda
bankokila nionso. Muntu mosi tubaka na munu, yandi tubaka,
“Bantu ke vutuka na yinzo awa na ngunga ya nana na ndambu to
yivwa, katuka na dibuundu.” Kasi mu kele—mu kele kaka muntu
ya sude, mpe mu ke salaka mutindu na malembe, beno zaba. Mpe
mu lenda banza na yawu ve na nswalu. Mu fwana baka kaka
ntangu ya munu.

5 Kasi ya kieleka mu ke vutula matondo samu na lusalusu ya
mbote yina mu—yina mu me kuzwa katuka na beno bantu yina
kele kuna, bayina ke kwikila na Nzambi. Ngwisani ya beno—ya

beno ya mbote ke sala yawu kukondwa mpasi, samu ti Mpeve-
Santu kutambula na kati ya bantu. Mu ke zola kuzwa yayi bisika
nyonso, mu—mu ke sala, kisika beno lenda kuzwa bantu yina ke
kwikilaka. Ata yina Nzambi ke sala, ata lutangu ya dikabu yina
Yandi ke monikisa, beno fwana kwikila yawu, beno me mona,
samu ti ya ke sala kisalu ve kana ti beno ke kwikila yawu ve.

6  Yesu kilumbu mosi, katukaka yinsi yankaka, kotaka na
Bantu ya Yandi. Mpe bawu tubaka, “Beto kuwaka Nge salaka
yayi-mpe-yayi na kisika yina,” kasi na yina Yandi lendaka ve
kusala bisalu mingi ya ngolo. Ntangu yayi beto zola ve kutuba
yawu mutindu yina, kasi ya kele mutindu Masonuku ke tuba
yawu, ti Yandi lendaka sala. . .“Yandi lendaka ve kusala bisalu
mingi ya ngolo, samu na kukondwa lukwikilu ya bawu.”

" Mpe ngolo ya Nzambi me tulama na lukwikilu ya beno na
kati ya yawu. Beno me mona? Ya kele kaka ngolo yina kele na
yawu, ya kele lukwikilu ya beno. Mpe kana...Nyonso lenda
salama na bayina ke kwikila yawu. Beno me mona? Ya kele
na Nzambi ya nene na Mazulu, mpe kana beto lendaka kota
kaka na ngwisani, mutindu ndonga ya mbala mosi na Yandi,
mambu nionso ke salama. Beno me mona? Kasi beto fwana kota
na ngwisani na Yandi, ata kisika mosi ve, kaka nzila mosi ya
pwelele kati-kati ya beto mpe Nzambi. Na yina Yandi tubaka,
“Kana beno tuba na mongo yayi, ‘katuka awa,” mpe beno tula
ntembe ve na kati ya ntima ya beno, kasi beno kwikila ti yina
beno me tuba.” Ntangu yayi, beno lenda vuna yawu ve. Satana ke
vunaka ve kukondwa mpasi, na yawu beno lenda vuna yawu ve.
Kasi ntangu beno zaba yawu kieleka, na yina ya fwana salama,
beno me mona, kaka ya fwana salama.

8 Na yina beto kele awa, mpe beto ke sambila Yandi, mpe
Yandi kele na luzolo mpe na ngitukulu ya mafunda kumi na moyo
ya beto. Mpe kieleka beto kele na kyese na kuvwanda awa na
beno, na nkokila yayi, na ntangu yayi ya luzolo ya kubundana.

9  Ntangu yayi, beno bayina ke zolaka kutanga Ndinga, to beno
sonika bisika yango. Mu banzaka na nkokila yayi, mu vwandaka
longa mingi na zulu ya kubeluka ya Kinzambi, mu sobaka
dilongi yayi na nkokila yayi, mwa ntangu fioti. Ve kieleka kusoba
yawu, kasi kaka nsalulu ya yawu. Samu ti, beno lenda soba ve
Ndinga mosi na kati ya Biblia, samu ti Yawu ke wisana kaka na
Bandinga yankaka na Yawu. Masonuku nyonso ke vukana kaka
kintwadi. Ya kele kaka mutindu. . .

10 Beno lemvokila, kana yayi ke wakana kuvwenza, mpe mu
zolaka tuba yawu mutindu yina ve, ata fyoti ve. Kasi ya kele
kaka mutindu puzzle, beno zaba. Beto vwandaka zenga—zenga
ba-puzzle ya ntama, mpe na manima beto vwandaka vwanda
mpe vwandaka longuka wapi mutindu kuvukisa yawu kintwadi.
Mpe na yina beto fwana kuzwa kima mosi na ba me tulula na
Iweka mosi, kifwani ya yina beto vwandaka meka na kuvukisa

kintwadi, samu na kununga puzzle yango. Kana ve, beno ke—
beno ke sala yawu ata fioti ve.

11 Mpe ntangu yayi ya kele mutindu Masonuku kele. Ba me
zenga yawu mutindu yina, samu na kubumbama na meso
ya bantu ya ndwenga mpe ya mayela; beno me mona, bawu
kele mutindu ba-Pharisien, bantu ya mayele mingi. Mpe Yesu
tondaka Nzambi ti (Yawu) Yandi bumbaka Yawu na meso ya
bawu, mpe ke monisa Yawu na bana yina zola kulongoka.

12 Ntangu yayi kana beno zola kifwanusu ya beno, samu na
kutula na lweka kifwanukusu ya beno, samu na kumona yina
Masonuku ke tambula kintwadi na yawu, beno tula kaka Yesu
awa mpe beno landila na kutalaka Yandi mbote, mpe beno
tula yawu na kati ya Biblia. Beno me kuzwa nyonso me basika
mbote, samu ti ya kele luzayikisu ya Yesu Klisto. Ngwisani ya
Malu-malu mpe ya Ntama, nyonso zole, nyonso ke na zonzila
Yesu, beno me mona, Yesu Klisto Mwana ya Nzambi, samu ti
Yandi kele Buku yayi ya Mpulusu. Yandi vwandaka Ndinga, mpe
Yandi kele Ndinga, mpe yina fwana vwanda Yandi, beno me
mona. Na yawu yayi kele Buku ya muvimba ya Mpulusu, yina
kele Yesu Klisto, ya kulunga ya kuvukana kintwadi na Nzambi;
na bansilulu ya mpulusu mpe kubeluka, mpe nyonso, samu na
muntu. Beno me mona? Beno me bakula yawu ntangu yayi? Buku
yayi kele Yesu Klisto, ya kuvukana kintwadi na Nzambi. Beno
me mona? Mpe Yandi kwizaka mutindu muntu mpe vulusaka
beto, mpe konso nsilulu kele na kati ya Yandi, mpe samu na beno,
samu ti Yandi kele Mukudi.

13 Beto baka na nkokila yayi na Ngwisani ya Ntama, samu na
kuzwa yina beto zola kubaka dibanza ya beto, mutindu beto ke
tanga na Esaie, kapu 6 ya Buku ya profete Esaie.

14 Mu ke zolaka masonuku ya Esaie. Yandi vwandaka profete
ya nene. Beno me zaba ntete ti Esaie sonikaka Biblia ya
muvimba, mutindu nkotolo na Yawu? Yandi salaka yawu. Esaie
bandaka na luvangulu, na kati-kati ya Buku kwisaka Jean
Mubotiki, mpe ya nsuka na Millenium. Na yawu yandi. . . Ya kele
na Babuku makumi sambanu na sambanu ya Biblia, mpe bakapu
makumi sambanu na sambanu ya Esaie, na yawu ya kele kaka
kieleka kifwani ya Biblia ya muvimba.

15 Ntangu yayi beto tanga na kapu 6.

Na moula yina...Ozias mu monaka dicka Mfumu
ya kuvwanda na zulu ya kiti ya kimfumu, ya zulu. . .
zangulaka yandi, mpe mvwela fulusaka tempelo.

Mpe na zulu ya yawu vwandaka ba-séraphin: mosi
na most vwandaka na mapapu sambanu; na zole yandi
vwandaka fika kizizi ya yandi, mpe na zole yandi
vwandaka fika makulu ya yandi, mpe na zole yandi
vwandaka pumbuka.

Mpe mosi bokaka na yankaka, mpe tubaka, Santu,
santu, santu, kele Mrumu Nzambi ya makesa: ntoto ya
muvimba kele ya kufuluka na nkembo ya yandi.

Mpe makunzi ya kielo ninganaka na ndinga ya yandsi,
yina bokaka, mpe yinzo fulukaka na mulinga.

Na yina mu tubaka, Kyadi na munu! samu ti mu me
zimbana; samu ti mu kele muntu ya bikoba ya mvindu,
mpe mu ke zingaka na kati-kati ya bantu ya bikoba ya
muindu: samu meso ya munu me mona Ntinu, MFUMU ya
makesa.

Na yina mosi ya ba-séraphin pumbukaka na munu,
yandi vwandaka na makala na diboko ya yandi, yina
yandi bakaka na ba-pense ya kisengo na autel:

Mpe yandi tulaka yawu na zulu ya yinwa ya munu,
mpe tubaka, Tala, yayi me simba bikoba ya nge; mpe
disumu ya nge ya nku me katuka, mpe masumu ya nge
me kuma ya kuvedila.

Mpe mu kuwaka diaka ndinga ya Nzambi. . .ndinga
ya Mfumu, na kutubaka, Nani mu ke fidisa, mpe nani
ke...to nani ke kwenda samu na beto? Na yina mu
tubaka, Munu yandi yayi; tinda munu.

16 Mu zola baka dilongi, kana beto lendaka bokila yawu
mutindu yina, na zulu ya dilongi ya Kubendama. Kubendama
kele kima ya nene. Ba me tuba na beto, na Masonuku, ti, “Beto
kele mikanda yina me sonama, mpe yina na bantu nionso ke
tangaka.”

17 Mpe beto, mutindu Baklisto, lendaka tala ntangu nionso yina
beto ke sala mpe yina beto ke tuba, ti beto kele ya kusungama
mingi samu na bantu nionso. Mpe beno, kana beno lenda vwanda
ve ya kusungama na mpangi ya beno muntu, kieleka beno ke
vwanda ve ya kusungama na Nzambi. Na yina mutindu beto ke
sadilaka Nzambi, kele, beto ke sadilaka mosi na yankaka. Ya
kieleka mutindu mu ke vwanda na beno, ya kele kaka ya kieleka
mutindu mu ke vwanda na Nzambi. Mpe ya kele mutindu mosi
na beno na munu. Beto fwana vwanda ya kieleka na mosi na
yankaka na bansalulu ya beto nionso.

18 Mpe muntu mosi ke na kutalaka beto. Beno lendaka banza
yawu ve, kasi ya kele na meso ke tala beno. Mpe luzingu ya beno
ke bendaka muntu mosi. Mu banza ti ya kele mwana ya fyoti,
mpe mwana yango lendaka kula samu na kuvwanda Finney
yankaka, to Moody, to nyonso yankaka yina. Beto zaba ve. Kasi
luzingu ya beno—ya beno ke na kubendaka muntu mosi.

19 Mpe beto kele ya kuvwanda na nkokila yayi kele kieleka
ya kuvwanda na zulu ya yayi, samu ti kaka kutanga yawu
na manima ya midi yayi, ntangu mu vwandaka longuka, mu
vwandaka banza mutindu Nzambi vwandaka nene.

20 Na suka yayi, ntangu mwana ya munu ya bakala mpe
munu vwandaka tambula pene-pene ya bala-bala, ya vwandaka
na bantu mingi. Beto kulumukaka kuna pene-pene ya Times
Square, samu ba tubaka ti ba ke panza yawu. Mu banza dia-. . .
kisalu me banda yimeni. Na yina mu vwandaka tala yawu, mpe
beto vwandaka baka mwa bafoto. Mpe bantu, ke na kusalaka
mbangu! Mu tubaka na mwana ya munu ya bakala, Billy, mu
tubaka, “Wapi kisika bawu nyonso ke na kwenda? Yinki kele
kikuma ya mbangu yayi? Bawu yayi, na yisi ya beto, ke na
kukimaka mbangu; mpe awa, ke na kukimaka mbangu; mpe na
zulu ya beto, ke na kukimaka mbangu. Mu. . . Wapi kisika bantu
nionso ke na kwendaka mbangu?”

21 Mpe na yina beto vwandaka ya kutelama, beto banzaka yayi,
“Wapi mutindu Nzambi lenda zaba mabanza ya muntu nionso?
Mpe wapi mutindu ya lendaka vwanda ti ba-milliard na ntoto,
mpe kasi Nzambi zaba konso ntangu yina nge ke bweta disu ya
nge?” Yandi kele ya seko.

22 Mpe kana beno zola kaka kuzaba, mpe kaka kusepelisa
yawu, kana ya me kwisa na mabanza ya beno, beno basika
mpe beno tala bambwetete mpe beno kukiyufula wapi mutindu
Yandi ke talaka bima nionso yayi, na yina beno ke mona yinki
kisalu ya fioti yayi ke vwanda. Ntangu bambwetete yango, beno
lenda mona nkama mpe makumi zole ya mafuku ya bamvula
ya kitamina ya nsemo, na nzila ya ditenzi; beno zaba mutindu
nsemo ke tambulaka na mbangu, na yina, beno lenda nata
ndonga ya ngunga ya yivwa na kizunga ya New York, ya lendaka
ve kubuka yawu na bakilometele. Mpe na manima ya yina kele
kaka bambwetete mingi mutindu ya kele na lweka yayi, kuna
na Mongo Palomar mpe Mongo Wilson kuna na Californie, ba
lendaka mona yawu.

23 Beno banza mutindu Yandi kele nene, mpe mutindu Yandi
ke simbaka ntoto! Ntoto yayi, to mosi ya bambwetete yango
zolaka katuka kisika ya yawu, mafuku mpe makyasa ntama
ya bakilometele, ya lendaka simba ntoto yayi. Systeme yina ya
muvimba ya mwini fwana bikana kaka na kisika ya yawu. Mpe,
beno me mona, nyonso yina Nzambi salaka, mutindu yina, ke
tumama na Nzambi. Kasi ntangu Nzambi salaka muntu, muntu
ke zola kuzaba mingi kulutila yina Yandi ke salaka, beno me
mona; ya kele, beto kele kaka bayina kele na ngaanda ya kisika.
Bawu ke bikanaka na kisika. Mpe ba fwana vwanda na kisika
mosi, samu na kuvwanda na ndonga mosi na yankaka.

24 Mumbandu, ngonda, kana ngonda lendaka katuka na kisika
ya yawu, ntoto ke fuluka na masa, na mwa ntangu fioti. Beno
me mona, ngonda kele—kele na kisika mutindu yimbwa ya
lukengolo ya mubu. “Yandi tulaka bandilulu ya yawu, ti ya lenda
luta ve.” Mpe ntangu ngonda ke baluka na ntoto, tala bamasa
ke kota. Kana ngonda simbaka yawu ve na lweka yankaka, ya
zolaka kufika ntoto. Beno me mona? Na yina ngonda ke telama

mpe—mpe yandi ke balula mukongo ya yandi samu na kutala
na lweka yankaka ya yinza, mpe—mpe awa ke kwiza bamaza
ke kwiza kieleka na nswalu, mpe kuna yandi ke baluka dyaka.
Yandi kele kisadi ya Yehowa. Mubu ke telama mpe ke vutuka
dyaka na kisika ya yawu, samu ti ya ke mona kutambula ya
kulunga ya Yehowa.

25 Oh, kana beto na dibuundu, mutindu binama ya Nzutu ya
Klisto, lendaka kaka kusala na ngwisani mutindu yina, beno
ke mona Dibuundu ya nene mpe ya ngolo ya Nzambi ya moyo,
nyonso na mulonga mosi, ya kufuluka na Mpeve-Santu. Ya ke
vwanda mbote ve? Konso mambele ya Nzutu ke sala kaka kieleka
na kisika ya yawu, konso dikabu na kisika ya yawu, konso
dikabu ke sadisa yankaka, konso kinama ke sadisa yankaka, ya
ke vwanda mbote mingi. Ya kele yina beto zola kumona. Kasi
beto ke mona yawu kilumbu mosi, mpe ya ke vwanda kieleka.

26 Ntangu yayi, ntwenya ya bakala yayi, Ozias, vwandaka
ntinu. Kasi ntete yandi kuma ntinu. . . Yandi vwandaka ntinu na
kati ya kimfumu ya Esaie, profete. Mpe yandi vwandaka mwana-
bakala ya muvungi; yandi vwandaka zola bisika ya mpenza.
Yandi vwandaka kubendama ya nene na—na zulu ya luzingu ya
Esaie. Esaie vwandaka ntwenya ya bakala, mpe, kaka profete ya
ntwenya. Mpe beno tanga disolo, kana beno zola na kubaka ba-
Chroniques ya Zole 26, ya ke tuba na beno wapi mutindu ti na
mvula ya kumi na sambanu, na manima ya lufwa ya tata ya yandi
ya kusungama, yandi kumaka. . .ba bakaka yandi mpe salaka
yandi ntinu na zulu ya Israel. Na bamvula kumi na sambanu
yandi bandaka na kuyala. Mpe yandi monaka kubendama ya
bibuti ya yandi; mama ya yandi vwandaka kento ya santu, mpe
tata ya yandi vwandaka bakala ya santu, na ntwala ya yandi.
Mpe, na yina, ya tulaka kubendama na kati ya mwana na kusala
yina vwandaka kieleka.

27 Mu ke tuba na beno. Mu banza, bubu yayi, beto ke na
kuyalumuka ya buyawudi ya bana ya mutindu yina na yinsi ya
muvimba, kasi, ya kieleka, mu banza ti ya bandaka na yinzo.
Mu—mu banza ti bibuti bandaka na kuyambula. Mpe kana ba
me sansa mwana na yinzo ya mbote, ya ntama, ya busantu; mu
ke tuba ve ti ya ke vwanda bisika nyonso, kieleka ve, kasi kieleka
ya ke pesa mwana yango mutindu ya mbote ya kubendama. Mu
banza, bambala mingi, ti, bayinzo yina ba me sansa bana na
mutindu ya yimbi, ba me bika bawu na bala-bala, mpe zingaka
kaka samu na bawu mosi na yina mama ke bikana na nganda,
to...mpe tata, mpe nionso yina. Ba ke kipe ve mwana yayi.
Kima yankaka, ba ke zolaka yandi ve mpe ke pesa yandi zola ya
bibuti, samu na kusansa yandi. Yandi kele ntwenya. Beno fwana
kulonga yandi zola mpe buzitu, mpe kutanga Biblia.

28 Mu ke banza na Susanne Wesley. Mu banza ti yandi
vwandaka na bana kumi na sambwadi. Mu banza ti yina
ke kieleka. Kasi yandi vwandaka kuzwa bangunga zole to

kulutila, konso kilumbu, samu na kusambila. Kuna na nsongi ya
robe ya yandi, kisika bana-babakala ya bantwenya vwandaka
kufukama, kuna basikaka Jean mpe Charles yina sobaka
ndiatulu ya yinza, vulusaka yinza na kilumbu yina. Mpe yandi
vwandaka ve na masini ya kusukula bilele mpe kiyumisi,
mutindu beto kele na yawu bubu yayi, mpe kiyobisi malonga,
mpe nionso yina, to kisadi-kento. Kima yina. . . Yandi vwandaka
sala yawu nyonso yandi mosi, kasi dyaka yandi lendaka kuzwa
ntangu samu ti yandi vwandaka pesa kubendama na bana ti na
nsuka sobaka ndiatulu ya yinza. Mu banza ti ya kele mama ya
mutindu ya ntama, ya yinzo ya ntama, kisika ya kisambu mpe
lubakusu ya Biblia.

29 Mu ke kwikila, Abraham Lincoln kuzwaka ata fioti ve buku
mosi na luzingu ya yandi, tii kuna yandi vwandaka mbuta, kasi
Biblia mpe mu banza ti ya vwandaka to Buku Ya Bambangi
Ya Fox, Mu lendaka ve. . .lendaka vwanda buku yankaka, mu
banza ti ya vwandaka Nzietolo Ya Kizieti, samu na kuvwanda
ya kieleka, ya vwandaka Nzietolo Ya Kizieti, mpe—mpe Biblia.
Beno me mona mutindu ya nkadulu yina ba salaka?

30 Beno bika kaka mu kota na yinzo ya beno mpe kumona
mutindu ya bafoto yina beno kele na yawu na kibaka ya beno.
Bika mu vutuka na yinzo ya beno to bureau ya beno, mpe bika
mu kuwa mutindu ya musiki ke na kubula. Beno me mona? Yina
beno ke tanga, yina beno ke tala, mu lenda tuba na beno yina
kele na kati ya beno, beno me mona, samu ya ke kudiaka na zulu
ya yawu. Beno me mona? Mpe, oh, na yinzo, kana beto me sala
yinzo ya kulutila kitoko, bana ke zola ve kukwenda ntama na
yawu. Beno sala bima ya kulutila kitoko samu na bawu, kisika
ba ke vwanda mbote mpe kitoko mpe na nsayi na yinzo; kisika,
na yinzo, bawu lenda vingila ve tii kuna bawu ke kuma kuna.
Mpe ya kele mutindu yinzo fwana vwanda.

31 Mpe mu banza ti ya kele mutindu ya yinzo yina ba sansaka
Ozias, samu na kubendama ya bibuti ya yandi ya santu. Mpe
kaka na ntangu yandi kumaka ntinu, yandi zimbanaka mabanza
nionso ya lukumu mpe baluswaswanu nionso ya politiki, mpe
yandi tulaka mabanza ya yandi samu na kima mosi: yandi ke
sadila Nzambi, kukondwa kutala kima mosi! Beto kele na nsatu
ya bantu ya politiki mingi mutindu yina. Yandi—yandi bakaka
lukanu ti yandi ke sadila Nzambi, samu ya kele mutindu yina
yandi kulaka, mpe tata ya yandi pesaka yandi kubendama ya
mbote, ti yandi—yandi lendaka sadila Nzambi mpe kuzinga.

32 Mpe kimfumu ya yandi vwandaka nene mingi ti, mu banza,
ya vwandaka pene-pene na kimfumu ya Salomon. Mu ke kwikila
ti ya kele ya kuzabana na lweka ya kimfumu ya Salomon.
Mutindu Nzambi sakumunaka yandi!

33 Mpe yayi vwandaka kubendama ya nene na zulu ya profete
yayi ya ntwenya, Esaie, yina vwandaka na tempelo na ntangu

yina, to na yinsi. Mpe mutindu ba monaka yandi, mpe mutindu
Nzambi ke sakumuna muntu yina bakaka ntelamanu ya mbote,
salaka kima ya mbote, vwandaka na mitifi ya mbote mpe kikuma
ya mbote, mpe yandi salaka mbote.

3¢ Bantangu yankaka beno lenda banza ti ya ke futaka ve. Kasi
kieleka ya ke futaka. Ya fwana kufuta. Beno lenda kwenda ve
na esete mpe wesete na ntangu mosi. Beno lenda kwenda ve
na diboko ya kibakala mpe kukwenda na diboko ya kikento na
ntangu mosi. Beno lenda banza ti beno ke kwenda na lweka
yankaka, kasi beno kele ve. Na yawu kana beno ke tula mabanza
ya beno—ya beno mpe meso, mpe bamitifi mpe balukanu, na
luzingu, na zulu ya kima ya mbote, beno fwana sala nsodolo
ya mbote. Beno lenda kubwa ve. Beno me mona? Ya kele kaka
mutindu mosi. Ata mutindu ba me meka beno na kusala lweka
yankaka, beno balula yintu ya beno na yawu mpe beno sala yina
kele mbote. Mpe beno—beno zaba ti beno kele ya kusungama;
beno ke kuwa mbote, mpe beno kele mbote. Mpe yawu yina
nyonso kaka, beno fwana...beno ke basika na nzila. Beno ke
banda na wesete, beno ke—beno ke kwenda ve na nord, beno ke
vwanda ke kwenda. . .beno ke kwenda na wesete. Mpe ya kele
mutindu mosi ya kele na kati ya mbote mpe yimbi.

35 Mpe Esaie monaka yayi, mpe yandi monaka ti Nzambi
sakumunaka yandi. Mpe mutindu yandi. . . bayinsi nionso, pene-
pene ya yawu, kuzabana ya yandi kwendaka tii na Egypte.
Mpe mutindu bayinsi zolaka ve mvita na yandi, bawu—bawu
monaka ti Nzambi vwandaka na yandi. Na yawu yandi kaka. . .
Ba fidisaka yandi makabu ya ngemba mpe bimvuka ya mameme,
mpe bima, mpe—mpe pesaka yawu na yandi, samu na kunata
ngemba. Mpe yandi vwandaka muntu ya mbote.

36 Mpe mu ke kwikila kana yinsi mosi, to bantu, to dibuundu
mosi, to muntu mosi, kukondwa kutala wapi mutindu ba ke
tongaka beno, beno sala kaka kima ya mbote. Bawu kele na
buzitu samu na beno, kuna na kati ya ntima ya bawu. Mpe mu
monaka ti yina kele kieleka. Beno me mona? Mpe beno vwanda
ya kieleka mpe beno vwanda ya kusungama. Bantu ke zitisa
yawu. Mpe ata ti bawu kele na foti, bawu ke zitisa yawu kaka,
beno me mona, samu ti ya kele—ya kele kaka muntu. Beto nionso
kele bantu, mpe beto—beto zaba ti ya kele na mbote mpe yimbi,
mpe beto fwana baka yawu.

37 Mpe—mpe Ozias muntu yayi simbaka mbote. Yandi
vwandaka na kubendama ya nene, mutindu mu tubaka, na
Esaie profete.

38 Mpe na yina Ozias salaka kifu yina ya nene, kaka mutindu
bantu mingi yankaka ke salaka. Ntangu yandi kumaka, yandi
vwandaka na lukengolo, yandi kuwaka ti yandi vwandaka kaka
na kima ya muvimba na diboko ya yandi, yandi kuzwaka
lunangu na kati ya mpeve ya yandi. Yandi kukizangulaka, na

lulendo. Ntangu yayi ya kele na kifwani ya kieleka samu na beto
nionso.

39 Beno zaba, yina vwandaka dyambu. Mu ke—mu ke tuba
na Baklisto mpe—mpe balongi, mpe mu—mu zola vwanda ya
kusungama samu na bima yayi. Mpe kaka ya kele kisika milongi
mingi ke salaka kifu. Beto me kuwaka bambala mingi na yina
me tala milongi, bisalu yina bawu ke salaka, mpe—mpe bima,
bayankaka na kati ya bawu lendaka sala bima yina bawu
lendaka sala ve. Mu banza bantangu yankaka, bawu kele bantu
ya mbote, Baklisto ya mbote yina ba ke sadilaka na Mfumu. Mpe
na manima bawu kuzwaka mwa kimfumu na ziunga ya bawu, to
mingi ya kubendama, bantu mingi ke kwisaka na balukutakanu
ya bawu, tii kuna bawu ke kuzwa kuswana, mpe bawu ke kuzwa
lunangu. Bantu ke bula maboko samu na bawu mpe ke telama,
mpe—mpe beto—beto lendaka sala yawu ve ya kieleka. Beto,
beno bambuka moyo, beto nionso kele kaka. . .

40 Ya kele ve na bantu ya nene na kati-kati ya beto. Beto kele—
beto nyonso kele kaka bana ya Nzambi, beno me mona, kana
Nzambi me sala mosi ya beto kima mosi mpe bayankaka kima
yankaka. Na yina, Yandi salaka munu na musapi mpe disu, mpe
nionso yina. Mbote, beto fwana sepela na mosi na yankaka, mpe
na yina beto ke meka ve na kuvwanda nene. Samu ti, beto nyonso
kele ya kuvukana kintwadi na Nzambi mosi, beno me mona, mpe
beto nyonso me katuka na yinti mosi. Beno me mona?

41 Mpe ntangu yayi beto ke mona ti, bantangu mingi, milongi
ke banzaka ti bawu kele fioti na lukengolo, mpe bawu ke landila
na kutwadisa, mpe, kima ya ntete beno zaba, bawu ke sala bima
yina bawu zolaka sala ve. Mpe beto zaba ti, bantangu mingi,
bantu ya kieleka mpe ya kusungama ke kumaka mutindu yina ti
bawu ke kuzwa mambu mingi na bimvuka ya bantu, kaka bawu
ke zola kukwenda na bafeti ya nene, mpe, kima ya ntete beno
zaba, ba ke bokila bawu na kunwa mwa malafu, na mwa ntangu
fioti, mpe ba ke vukana na yinza. Mpe mu banza ti yawu yina
diambu na mabuundu ya beto bubu yayi. Mu banza ti yawu yina
diambu na mouvement ya beto ya Pentecote.

42 Ntangu yayi bika ti mu tuba yayi ntete, pwelele. Beno me
mona? Beno ke kuwa munu ke tuba bima samu na yina me
tala dibuundu ya Pantekote. Mpe mu kele pentecotiste. Beno
me mona? Kasi, awa, yinki kana ya vwandaka ve na bantu ya
pantekote na New York, na nkokila yayi, wapi kisika mu zolaka
kwenda longa Nsangu yayi? Beno me mona? Mu ke sepelaka na
bantu ya Pentecote. Bawu kele bampangi ya munu ya babakala
mpe bampangi ya bakento.

43 Kasi dyaka ntangu mu ke mona kima mosi ke tambula
mbote ve na mpangi ya munu ya bakala, mwana ya munu, to
kuvwanda kento ya munu, to nyonso yina ya vwandaka, kieleka
kele kieleka. Kibuti ya kieleka ke sungikaka bana ya bawu.

44 Mpe mu banza ti dyambu na dibuundu ya beto, beto ke meka
na kukuma mingi mutindu bayankaka. Beno me mona? Beto ke
meka na kusala mutindu muntu yankaka, beno me mona, mpe—
mpe beto me banda na kubaka bifu ya bawu. Mpe kima ya ntete
beno zaba, yina vwandaka. . .

4% Mu ke bambuka moyo ve na bantu ya Pentecote na
mbandukulu ya bawu, ya kieleka, bawu me luta bamvula mingi,
na mouvement yayi ya nsuka kubanda na Bala-bala Azusa, kasi
mu kuzwaka disolo ya yawu. Mpe mu—mu tangaka babuku
mingi, mpe mu solulaka na mwa babakala ya biboba. Na
kukubamaka na kuzwa lukutakanu kaka ntangu yayi na mosi
kuna na Shreveport, na Louisiane, yandi ke vwanda kuna, yandi
vwandaka mosi ya babakala ya ntete na Bala-bala Azusa. Mpe
na yina ya kele mbandukulu ya pantekote na yinsi yayi, pene
ya bamvula makumi tanu na ndambu me luta, mu banza. Mu
longaka jubilé ya wolo na tempelo McPherson, Tempelo Angelus
na Los Angeles, mwa bamvula fioti me luta, jubilé ya wolo ya
mvula ya makumi tanu ya pentecote, ntangu yayi, beno me mona.

46 Kasi kubanda ntangu yina, ya vwandaka na mwa bima mingi
ke kota na dibuundu, samu dibuundu fwana kubwa na yinza
konso kilumbu. Ntangu yayi, mpe mu zola ve ku—kuvutuka
dyaka na yayi, na—na bampangi ya beto ya bakento, beno
me mona, bampangi ya beto ya babakala. Bambala mingi, ya
vwandaka bamvula me luta, ti ya vwandaka luvunu (mutindu
mu tubaka nkokila yankaka yina) samu na bampangi ya beto ya
bakento na kuzenga bansuki ya bawu,. Yawu vwandaka diambu
ya ba-Pentecotiste, ti bawu lendaka sala yawu ve mpe bima yina.
Kasi yinki yawu kele? Ntangu yayi beto ke kota na bitini ya
luswaswanu ya yinsi, mpe beto ke mona bampangi ya beto ya
ba-Pentecotiste ya bakento na bansuki yina ya kuzenga na yintu
na masa, beno zaba, bansuki yina ya nene ya kuzenga mutindu
yina. Mpe beno lenda tuba na bawu yawu. Mpe bawu ke sadilaka
maquillage. Bawu—bawu ke lwataka bilele mutindu babakala.

47 Mpe beno ke tuba, “Ntangu yayi, Mpangi Branham, nge ke
zonzaka mingi na zulu ya bakento.”

48 Ntangu yayi beno vingila fioti, beno bika mu vutukila
babakala. Mpangi-bakala yina ke bika kento ya yandi kusala
yawu, yandi kele ve mfumu ya yinzo ya yandi. Beno me mona?
Beno me mona? Beno me mona?

49 Beno zolaka sala yawu ve. Kasi yinki ya kele? Beto me vukisa
mapeka na bayankaka ya bawu, mwa muntu mosi ya kulemba
ke basika na seminere to na lukolo, mpe ke kuzwa dibanza ya
kuswaswana na yawu. Kasi ya kele kaka na mbandu mosi ya
kulunga, ya kele, kuvutuka kaka na Biblia. Biblia ke fundisa
yawu, beno me mona. Mpe ya kele kieleka ve.

50 Mpe kuna beto ke mona bima yankaka. Ya vwandaka yimbi
samu na bantu ya santu na kukwenda na ba-bioscope to ba-

film, beno zaba. Ntangu yayi bawu ke kwenda ntangu nyonso.
Beno me mona? Mpe kuna Satana me benda mosi mbangu na
zulu ya beno, me tula televizyo kaka na yinzo ya beno, mpe, beno
me mona, me yidika yawu kuna. Kasi bima yayi nionso, yina ya
vwandaka na yimbi.

51 Mbote, yinki ya kele? Beno me mona, ya ke kota na malembe-
malembe tii, kima ya ntete beno zaba, ya kele kaka na beno. Ya
kele mutindu vinu ke kula pene-pene ya beno. Ntangu yayi, kana
beno bumba vinu yina na beno, beno me mona, mpe beno landila
kaka na kuvinga pene-pene na Yesu, pene-pene ya Ndinga mpe
kubikana na Yawu, beno me mona, beno ke kula mbala mosi.
Ya kele ya kutengama mpe ya ke basisa beno na nzila. Klisto ke
benda beno na zulu. Yina ke benda beno na lweka yankaka.

52 Mpe na yina beno ke mona kento mosi, mutindu kento ya
longi, to longi mosi, kubanda kusala kima mosi, dibuundu ya
yandi ya muvimba ke tuba, “Mbote, pasteur ya beto ke salaka
yawu. Kento ya pasteur ke salaka yawu. Samu na yinki beto
lenda sala yayi ve?” Beno me mona, beno ke na kubendaka na
muntu mosi, mpe beno vwandaka ya kundimama ti beno ke na
kubendaka bawu na nzila ya mbote, na nzila ya mbote mpe bima
ya kusala yina kele kieleka.

53 Ntangu yayi beto ke mona ti, ntangu beno ke kukizangula,
na yina beno kele na nzila ya beno ya kubwa, beno me mona,
ntangu beno ke kukizangula beno mosi.

54 Mpe beto ke mona ntangu yayi ti Ozias, yandi telemaka samu
yandi banzaka ti yandi vwandaka na lukengolo, bima nionso
pene-pene ya yandi, yandi—yandi vwandaka na yinsi ya yandi,
mpe ya vwandaka mbote ya kukeba, mpe Nzambi sakumunaka
yandi. Mpe yandi vwandaka na bilanga ya nene ya vinu, mpe
bimvuka ya bibulu mpe mameme, mpe nionso vwandaka na
mavimpi ya mbote. Mpe bayinsi nyonso vwandaka na ngemba na
yandi. Na yawu yandi—yandi telamaka kaka tii yandi banzaka
ti yandi lendaka sala kaka nyonso yina yandi—yandi zolaka sala,
mpe lunangu.

5  Yandi kukizangulaka mingi tii yandi mekaka na kubaka
kisika ya longi. Yandi kotaka na tempelo, mpe bakaka ba-
encensoir mpe kwendaka na autel. Mpe ntangu yandi salaka
yawu, nganga-Nzambi kimaka mbangu na manima ya yandi mpe
tubaka na yandi ti yandi lendaka sala yawu ve. Mpe ntangu
ba sungikaka yandi, na kisika ya kuvwanda ya kukikulumusa
mutindu yandi zolaka vwanda...Ntete yandi kukizangula,
yandi zolaka tuba, “Ya kele kieleka, mu kele ve—ve na muswa
ya kusala yayi,” mpe fidisaka ba-encensoir to vutulaka yawu
na nganga-Nzambi yina vwandaka ya Aaron, tumaka na kusala
mutindu yina, yina kaka ba biekaka samu na kisalu yina.

56 Mu ke zyetaka fyoti na—na bayayi awa Bantu ya Mumbungu
ya Nsangu ya mbote ya Muvimba. Mingi ya bawu kele ya

kuvwanda kaka awa ntangu yayi. Mpe mu fwana tuba na madia
ya bawu ya suka, na Kilumbu ya sambanu, na Kilumbu ya
sambanu na suka na mwa. ..Yinki? Na Statler Hotel, mu ke
kwikila ti ya kele. Ba tubaka ti ba me tekisa ntete ba-ticket
bankama sambwadi samu na madia ya suka.

57 Na yawu kuna, ntama mingi ve, mu vwandaka zonza na
bawu. Mpe bawu vwandaka nata bantu ya mumbongo kuna na
estrade, na kubakaka masonuku ya bawu mpe kulonga Nsangu
ya mbote. Mu tubaka, “Ya kele luvunu.” Kieleka ya kele luvunu.
Ya kele mpasi mingi samu na beto milongi na kubumba Yawu
mbala mosi; beno bika kaka muntu ya mumbongo yina me
tumama ve na kima ya mutindu yina, ti beno ke kotisa mwa
mabanza, mpe nionso yina. Mpe mu tubaka, “Beno lendaka sala
yawu ve.”

58 Beno meka ata mbala mosi ve na kubaka kisika ya muntu
yankaka. Nzambi salaka beno kima mosi, mpe beno bikana na
yawu. Ya kieleka. Beno bikana kaka yina beno kele. Beno meka
ve na kumekula yankaka. Yina kele yina ke bebisaka ntangu
nyonso makabu yina Nzambi ke fidisaka na yinza. Beto ke mona
bakumekula mingi ya nsuni, mpe beto ke mona muntu yina ke
meka na kulanda yina yankaka.

5%  Mutindu bawu tubaka na bamama ya milongi, ntangu
Mama McPherson vwandaka zinga, mpe konso kento ya mulongi
vwandaka lwata mapapu yina mutindu yandi salaka, to nionso
yina ya vwandaka, mpe vwandaka na Biblia ya bawu mutindu
mosi. Mpe nyonso yina yandi salaka, bawu salaka.

60 Beto ke tala ti beto kele na mingi ya ba-Billy Graham bubu
yayi! Kasi beno me mona, ata mbala mosi ve ti Nzambi salaka
kasi Billy Graham mosi. Kaka yina. Yandi. . .

61 Mpe beno kele kaka mfunu mutindu Billy Graham, Oral
Roberts, to mosi ya bantu yina ya lukumu. Beno kele kaka mfunu
mingi tii kuna beno ke basika na kisika ya beno, mpe na yina
beno kele na mfunu ata fioti ve, beno—beno kele—beno kele
disakuba samu na—na bantu yayi, mpe beno kele disakuba samu
na beno mosi mpe Kimfumu ya Nzambi. Beno vwanda na kisika
ya beno. Beno me mona? Beno vwanda yina Nzambi salaka beno,
beno me mona, mpe kuna beno ke sala mbote.

62 Mutindu Paul, ya kele ve kima ya malu-malu, Paul longaka
kima mutindu mosi, tubaka, “Kana diboko ke tuba na disu,
‘samu ti mu kele ve ya disu,’ to dikutu ke tuba na mbombo, ‘Mu—
mu ke vwanda dyaka ve dikutu, samu ti mu kele ve mbombo,””
to kima mosi. Beno—beno lenda sala yawu ve. Beno me mona,
ya kele nyonso ya kulunga ya kuvwanda kintwadi mpe ke sala
mutindu kima mosi ya nene.

63 Mpe beto fwana meka ve na kumekula muntu mosi. Beno
vwanda kaka yina beno kele, beno me mona, mpe ya kele
mutindu Nzambi salaka beno. Ata mbala mosi ve ti beno

kukibongisaka beno mosi. Mpe, beno bambuka moyo, mutindu
beto milongi ke zola kubaka kisika ya Billy Graham, beto lenda
sala yawu ve, to dyaka Billy Graham lenda baka kisika ya beto.
Beno me mona, beto, mosi na mosi kele na kima ya kusala. Muntu
ya kulutila fioti awa yina lendaka vwanda mukengi, kento ya
fioti yina lendaka vwanda kento ya yinzo, longi ya kulutila nene
na zulu ya ntoto bubu yayi lendaka ve kubaka kisika ya beno.
Beno, Nzambi vwandaka na lukanu mosi na kusalaka beno yina
beno kele, mpe beno sadila kaka Nzambi na mutindu yina Yandi
salaka beno. Beno me mona? Mpe mu banza, kana beto lendaka
sala yawu, bapiné ke tambula mbote. Yinga, ya zolaka, kana
beto zolaka sala yawu, kuzanguka ve. Mpe beto talaka, na kisika

ya...

64 Ntangu muntu mosi ke tuba kima mosi, na Masonuku, mpe
beto ke mona ti ya kele kieleka, na kisika ya—ya kumeka na
kukikulumusa beto mosi, kutuba kaka, “Mbote, ntangu yayi,
mu—mu me sala yimbi. Beno lemvokila munu. Mpe mu—mu
zolaka ve. . . Mu—mu zabaka yawu ve, na yina mu ke sukisa kaka
na kusala yawu.” Mbote, na yina, na kisika ya kusala yawu,
bambala mingi beto ke salaka mutindu Ozias; yandi kuwaka
mutindu ti yandi vwandaka nene mingi ti ba bokilaka yandi
na kukikulumusa, beno me mona, yandi vwandaka ntinu. Mpe
bambala mingi mu me monaka milongi mutindu yina, yina
kuwaka ti ba vwandaka kaka mfunu mingi na kutuba yina
Ndinga vwandaka, Kieleka.

“Mbote, bilumbu ya bimangu me luta!”

65 Mu lenda lakisa beno kisika Nzambi tumaka bimangu;
ntangu yayi beno lenda ve kutuba na munu kisika Yandi
katulaka yawu. Beno me mona? Mpe Yandi tumaka makabu;
beno me monaka ntete ve kisika Yandi katulaka yawu. Beno me
mona, ya kele na kati ya Masonuku. “Beno kwenda na yinza
ya muvimba, beno longa Nsangu ya mbote na bantu nionso.”
Bantangu yikwa? “Na yinza ya muvimba, tii konso kivangu ke
kuwa yawu, bantu mingi ke kuwa yawu. Bidimbu yayi ke landa
bayina ke kwikila.” Beno me mona, beto lenda yingisa kima
yankaka ve. Beno baka kaka yina Yandi tubaka, mpe ya ke
vwanda mbote mingi mpe ya ke sala mbote. Kasi ntangu nyonso
yina beto ke meka na kundima mitindu ya beto mosi. . .

66 Ya kele kisika yina Israel salaka kifu ya bawu ya kulutila
ntama. Ntangu, lemvo pesaka bawu Dikunzi ya Tiya, Wanzio,
munkayulu, mpe vulusaka bawu, fidisaka bawu profete, fidisaka
bawu Dikunzi ya Tiya samu na kulanda bawu, samu na
kutwadisa profete na nzila. Mpe ntangu bawu kumaka, Exode
kapu 19, ntangu bawu sobisaka lemvo samu na musiku, bawu
salaka kima ya kulutila nsoni yina bawu salaka. Beno me mona?
Kasi bawu zolaka kima yina bawu zolaka sala bawu mosi.

67 Ya kele mutindu beto kele. Beto fwana vwanda na diplome

ya doctorat ya beto. Mpe beno kele na yawu ve, beno lenda kota
ve na dibuundu. Kaka yina. Na yawu, mpe beto fwana longuka
kima yango mpe kutala kana ya kele ya Nzambi.

68  Ntangu yayi beto me mona, Ozias kukizangulaka, mpe
yandi zolaka kusala yawu na mutindu nionso. Yandi bakaka
encensoir mpe kwendaka. Ya ke sala luswaswanu ve yina
banganga-Nzambi tubaka, yandi vwandaka kwenda na mutindu
nionso! Mpe ya vwandaka telemina Masonuku. Ya vwandaka ve
masonuku samu na yandi na kusala yawu.

69 Ya kele ve masonuku samu na beno to munu na kumekula
muntu yankaka. Kieleka. Na yawu beno vwanda yina beno kele,
mpe beno vwanda mosi ya mbote, mpe ke lungisa lukanu ya
beno samu ti bayankaka kumona beno. Kana beno kele kento ya
yinzo, beno vwanda mosi ya kieleka, beno me mona. Kana beno
kele bakala, beno vwanda bakala ya kieleka, beno me mona.
Mpe kana beno kele diakre, beno vwanda ya kieleka; to mulongi,
nyonso yina beno kele. Kasi beno meka ve na kubaka kisika ya
muntu yankaka.

70 Mpe kuna ntangu Ndinga ke bokila beno na yisi na yayi,
ve. . .Kana beno sala kuwa ti ba semba beno, na yina beno balula
ntima. Kaka yina, yina kele mbote. Yina kele kaka kima ya
kusala.

1 Kasi Ozias zolaka sala yawu ve. Na manima Nzambi
sakumunaka yandi mutindu Yandi kuzwaka, mpe kasi yandi
kuwaka ve mutindu yina yandi zolaka sala yawu. Yandi banzaka
ti yandi zolaka landila, kusala yawu na mutindu nyonso, samu
ti yandi kuwaka ti yandi vwandaka na lukengolo. Kasi na
yina yandi vwandaka na. . . Ya salaka yandi kudasuka na bantu
yango, mpe, yina vwandaka tuba na yandi Ndinga ya Mfumu.

72 Mpe ntangu yandi salaka yawu, yandi kotisaka na nswalu
nionso, na mutindu nionso, mpe beto monaka ti na kizizi ya
yandi kwisaka na kimbevo ya wazi. Mpe yandi vwandaka muntu
ya kimbevo ya wazi tii kuna yandi kufwaka. Yandi zolaka
kwenda ata fioti diaka ve na yinzo ya Mfumu. Yandi kufwaka,
muntu ya kimbevo ya wazi. Na manima yandi me mona diboko
ya Nzambi, mpe mutindu Nzambi vwandaka mbote mingi samu
na yandi mpe salaka bima yina Yandi vwandaka na yawu; kasi
muntu yina kufwaka, ba tulaka yandi na kingenga, samu na
kimbevo ya wazi.

3 Ntangu yayi beto lenda sala yawu. Beto me monaka bima
mingi, kasi beno banza ata fioti ve ti beto kele na lukengolo ti
Nzambi lenda tula ve lusambusu na zulu ya beto, beno me mona.
Beno me mona?

4 Beno bambuka moyo, beno meka ve na kumekula muntu
yankaka. Beno vwanda kaka yina beno kele. Kana Nzambi
salaka beno pentecotiste, beno vwanda mosi ya kieleka, beno me
mona. Kana—kana Nzambi. . .Beno vwanda na nsoni ya yawu

ve. Mu kele ve na nsoni ya kuvwanda muntu. Mu ke na nsoni ve
ya kuvwanda Américain. Mu—mu ke na nsoni ve na kuvwanda
longi. Mu kele ve na nsoni ya Nsangu ya mbote yina mu ke
longaka. Samu. . .

75 Mu zaba ti mingi ya bawu ke banzaka ti mu me zimbisa
mabanza ya munu, ata mpe mama ya munu ya mbote, ya kiboba,
yina kufwaka mwa bamvula me luta. Ntangu mu kuzwaka
ntete Mpeve-Santu, ya vwandaka ve na mosi na yinsi ya beto
yina zabaka kima na zulu ya Yawu, mpe mu vwandaka kaka
mulongi ya dibuundu mosi, ya fioti, ya ntwenya ya Baptiste
pene ya bamvula makumi zole, kasi ntangu mu kuzwaka Mpeve-
Santu, mama ya munu tubaka, “Mwana-bakala yina me zimbisa
mabanza ya yandi.” Beno me mona? Kasi ata yina mama
banzaka, mu monaka Diyaka yina ya ntalu ya nene. Ya lendaka
monana mutindu yina samu na yandi, kasi samu na munu ti
Yawu vwandaka kieleka. Beno me mona, Yawu vwandaka. Ya
vwandaka kima ya kieleka yina—yina mu kuzwaka na Nzambi.

76 Samu, mu ke kwikilaka ntangu nionso, mutindu mwana-
bakala, ti Yayi vwandaka Ndinga ya Nzambi, mpe Yawu lendaka
soba ata fioti ve. Yesu tubaka, “Mazulu na ntoto ke luta, kasi
Bandinga ya Munu ke soba ata fioti ve. Yawu ke luta ata fioti
ve.” Beno lenda yingisa kima mosi ve na Yawu. Ya kele kaka
mutindu Yawu kele ya kusonama, mpe ya kele mutindu beto ke
kwikilaka Yawu. Beno bwela kima mosi ve, to kukatula kima
mosi ve na Yawu. Beno zaba, kuna na Buku ya Apocalypse, Yawu
tubaka, “Muntu nyonso yina ke bwela ndinga, to ke katula kima
na Buku yayi, (yinki?) nsingulu ke vwanda na zulu ya yandi.”
Na yawu beno bika kaka Yawu mutindu Yawu kele, mpe beno
kwikila Yawu mutindu yina, mpe Nzambi ke zitisa yawu.

77 Ntangu yayi ba bulaka yandi samu na lunangu ya yandi.
Yandi kuzwaka nsatu yina vwandaka. . .yandi vwandaka kaka
yina vwandaka, mpe yandi zolaka sala yina yandi zolaka mpe
muntu yankaka ve zolaka kanga yandi.

78 Beto vwandaka na mpangi-bakala mosi, ntama mingi ve,
yina mu kuwaka mawa samu na yandi. Ya monanaka ti bantu
nionso kulumukaka na zulu ya yandi. Bawu fundisaka mpangi
ya bakala na kusalaka kima ya yimbi, yina zulunale fundisaka
yawu. Kasi mu—mu fwana banza na yawu, kufundisa muntu?
Kieleka mu bakaka samu na yandi, samu. . .Kieleka mu—mu
ndimaka yandi ve. Kasi muntu yina sonikaka mukanda mpe
tulaka yawu na magazine, ti muntu yayi tubaka bima yayi nionso
ya kuswaswana mpe salaka bima yayi.

79 Mpe nkokila mosi na lukutakanu mosi na—na Minneapolis,
ba tubaka na munu ti musoniki ya magazine yayi vwandaka
kuna. Mpe mukanda lutaka kaka na magazine Baklisto, na yina
mu...ya vwandaka Christian Digest, na yawu mu. . .bawu—
bawu lakisaka muntu, na munu, tubaka, “Ya kele yandi ya

kuvwanda kuna.” Mpe yandi vwandaka na mukanda yayi, ti
longi yayi sonikaka kima mosi, buku yina bakala sonikaka ve.
Mu zaba yawu. Mama mosi sonikaka buku yina, mpe mu zabaka
mama yango. Kutatika Ya Bampeve Ya Yimbi.

80  Na yawu mu—mu tubaka, “Mbote, ntangu yayi, kima mosi
yina mu ke tuba. Ntangu yayi, mu lendaka wisana ve na longi,
kasi mu banza, kana—kana nsoniki ya colonne yayi, kana yandi
fyongonina ve masonuku ya yandi kulutila mbote na kutuba ti
muntu yayi sonikaka mukanda yayi, mpe mu zaba ti yandi salaka
yawu ve, beno me mona, na yina mu kele na boma mingi kulutila
bima yina yandi tubaka samu na longi yayi kele na kifu.” Mpe na
yina mu tubaka mutindu yayi, “Mu ke zola mingi kuvwanda na
kifu, na kumekaka na kuzwa muntu mosi me kuzwa mpulusu,
kulutila kumeka na kubumba muntu yina ke na kumeka na
kuzwa muntu mosi samu na kuzwa mpulusu.” Yinga.

81 Mu ke zola mingi kubaka kisika ya muntu, na ntangu nyonso,
na kisika ya kumeka na kusawula to kupanza yina muntu
yankaka ke na kutungaka, ata ti bawu—bawu salaka kifu to
salaka kima ya yimbi. Na yawu beto fwana tala mbote, beto ke
bendaka bayankaka na yina beto ke salaka.

82 Na yina ntangu muntu yayi kuzwaka na kimbevo yayi ya
wazi, ntangu yandi mataka na lulendo, yayi vwandaka dilongi
ya nene samu na profete yina ya ntwenia. Yandi monaka ti, na
nzila ya yayi vwandaka leso ya nene samu na yandi, ti Nzambi ke
tuma muntu ya Yandi na kisika. Beno me mona? Muntu lenda ve
kuvwanda yandi mosi. Nzambi ke tuma muntu ya Yandi. Nzambi
ke salaka beno yina beno kele. Beno me mona? Mpe Nzambi
tumaka muntu ya Yandi, mpe yandi fwana ve kumeka kubaka
kisika ya muntu yankaka. Mpe ya vwandaka leso samu na Esaie,
ti yandi zolaka tula ve meso ya yandi na zulu ya bantu samu na
mbandu. Yandi fwana tula meso ya yandi na Nzambi.

8 Ntangu yayi ya kele beto. Muntu nyonso, muntu nyonso kele
ya kutumama na bafoti. Yandi kele ya kutumama na foti samu ti
yandi kele muntu. Yandi kele ya kubwa na kubebisaka misiku ya
Nzambi. Mpe yandi kele na yisi ya kubwa na bima mingi, samu ti
Satana ke mekaka yandi, mpe yandi kele kaka muntu. Mpe kana
Nzambi telemisaka maboko ya Yandi, yandi zolaka kubwa. Kaka
yina.

Mpe mu kuwaka bantu kutuba, “Oh, Satana lenda sala yawu

”

ve.

8  Yinga, beno bika kaka Nzambi kutelemisa diboko ya Yandi
kilumbu mosi, mpe beno tala yina ke salama. Ya kele. .. Munu
ntangu nyonso ke zonzaka, “Nzambi, ke fidisa yandi ve. Vwanda
na kyadi na munu. Katula yandi na munu,” beno me mona. Mu—
mu kele na nsatu ya kyadi ya Nzambi. Mpe beto nyonso kele na
nsatu ya yawu.



KUBENDAMA 17

8 Ntangu yayi beto ke mona ti, Esaie, yandi vwandaka me
yekama mingi na zulu ya diboko ya ntinu ya mbote, mpe ntangu
yayi ba katulaka diboko na yandi; mpe ntinu kufwaka, mpe
kufwaka na wazi, na nsoni. Ntangu yayi, Esaie...Na ntangu
yayi, ntinu na kukizangulaka, mbote, na yina mwana ya yandi ya
bakala ya ntwenia zolaka baka kisika yango. Mpe beto ke mona
ti—ti bantu kotaka na kitezo ya yimbi ya busafu.

86 Ntangu ya kele ve na ntwadisi ya kieleka ya santu, na yina
bantu bandaka na kukota na mambu ya yimbi. Mu banza ti yawu
yina diambu na beto bubu yayi, na yinsi ya beto, na mabuundu
ya beto, mpe nionso yina. Beto ke na nsatu ya bantwadisi ya
kinzambi, muntu yina ke pesaka mbandu mosi.

87  Mpe, kasi Yandi bikaka Esaie kuzaba awa ti yandi lendaka
ve kutala bantu. Na yawu Esaie, kilumbu mosi, mutindu yandi
vwandaka yenga-yenga, yandi kuzwaka kulemba, na kuzabaka
ti yandi vwandaka na kizitu ya nene, yandi kulumukaka na
tempelo samu na kusambila. Ntangu yayi ya kele kima ya mbote
ya kusala, samu na beto nyonso. Ke kulumuka na tempelo samu
na kusambila.

88 Mpe beto ke tala ntangu yandi vwandaka sambila kuna na
autel, na mbala mosi, na kuvwandaka profete, yandi kotaka na
vision. Mpe, ntangu yandi salaka yawu, yandi talaka na zulu
mpe yandi monaka Nzambi, Ntinu, ya kuvwanda na zulu, ya
kuzanguka, na zulu ya kiti ya Yandi ya kimfumu, mpe mvwela
ya Yandi fulusaka kisika, beno me mona. Na yina yandi monaka
mbandu ya kieleka. Yandi monaka Mosi yina yandi lendaka tula
kivuvu ya yandi, yina lendaka vwanda ata fioti ve na kimbevo
ya wazi, Yina lendaka kubwa ata fioti ve. Na nzonzolo yankaka,
Yandi vwandaka tuba na Esaie, “Nge me mona, nge me tula
kivuvu ya nge na muntu mosi, mpe yandi me kubwa. Nge ke tula
yange. . .nge ke tala na muntu yayi mutindu mbandu, mpe—mpe
yandi kubwaka. Ntangu yayi tala na zulu Awa, na Munu, Mu kele
Nzambi yina ke kubwaka ve.”

89 Mpe mu—mu banza ti yawu yina beto lendaka sala bubu
yayi, mutindu bisadi ya Yandi, lendaka tala na Yandi. Yesu kele
kifwanusu ya beto. Mpe beto fwana tala na Yandi, Musoniki mpe
Mumanisi ya lukwikilu ya beto.

90  Ntangu yayi beto ke mona ti, na vision yayi, ti yandi monaka
Nzambi me zanguka na zulu na zulu ya kiti ya kimfumu. Na yina
yandi talaka kima yankaka. Beno simba, pene-pene ya Yandi
vwandaka, mpe na tempelo kisika Yandi vwandaka, vwandaka
ba-Séraphin yayi ya Mazulu.

91 Kana beno lenda tala mpova yayi, mu banza ti ya me vwanda
kaka mbala mosi to mbala zole na kati ya Biblia. Mpe ya kele—ya
kele ve Bakeluba, kasi ya kele yina ke landa na Bakeluba. Kima
mutindu Kivangu ya Bawanzio; mpe dyaka ya kele ve Wanzio,
mpe ya kele Wanzio, kasi ya kele Muntu ya mutindu yankaka.

Yina Bawu kele, Bawu kele tiya ya munkayulu, na kati ya Biblia.
Mpe kisika munkayulu, ya kieleka, ke kotisa to ke twadisana. . .
ke sala nzila samu na nsumuki, na busantu. Mpe ba-Séraphin
yayi vwandaka yoka munkayulu yina ba lombaka, Bawu—Bawu
kwendaka na. . . Yina vwandaka kisalu ya Bawu.

92 Mpe awa Bawu vwandaka, vwandaka luta na tempelo na
ntangu yina Esaie vwandaka na kati ya vision, mpe tempelo ya
muvimba fulukaka na mulinga. Mpe Bawu vwandaka boka, Mosi
na Yankaka, “Santu, santu, santu, kele Mfumu Nzambi ya Ngolo
nyonso! Santu, santu, santu!” Oh, na nzonzolo yankaka, “Ya kele
na Kima yina lenda kubwa ve. Beno tala mbandu ya beno. Ya kele
na Ntinu yina ke tala. Santu, santu, santu, kele Mfumu Nzambi
ya Ngolo nyonso!”

93 Mpe beto ke mona ti bivangu yayi vwandaka na mapapu
sambanu. Mpe ntangu yayi beto ke longuka kikuma samu na
kuzwa mapapu sambanu. Bawu vwandaka, beto talaka, Bawu
vwandaka na zole na zulu ya kizizi ya Bawu, zole na zulu ya
makulu ya Bawu, mpe vwandaka pumbuka na mapapu zole.

9 Ntangu yayi beno tala, ntete, ti bivangu yayi vwandaka
sala na Mvwandulu ya Nzambi. Mpe yina vwandaka kisalu
ya Bawu, vwandaka boka, “Santu, santu, santu, kele Mfumu
Nzambi ya Ngolo nionso!” Mpe Bawu vwandaka boka, kilumbu
mpe mpimpa, na Mvwandulu ya Yandi, mutindu munkayulu kele
ya kutula kuna. “Santu, santu, santu, kele Mfumu Nzambi ya
Ngolo nyonso!”

9% Mpe mu zola beno kutala kima mosi awa, mpe beno banza.
Ba-Séraphin yango vwandaka na mapapu zole na zulu ya bizizi
ya Bawu. Samu na yinki Bawu lendaka tula yawu na zulu
ya bizizi ya Bawu? Samu Bawu vwandaka na Mvwandulu ya
Nzambi. Mpe beno banza kaka, kana Bawanzio ya santu fwana
fuka kizizi ya Bawu, na Mvwandulu ya Yandi, wapi mutindu
samu na beto? Mapapu na zulu ya bizizi ya bawu, talisaka buzitu.

9 Kasi, bubu yayi, beto ke mona ti ya kele ve na buzitu. Na
mpasi beno lenda kuzwa buzitu. Bawu kele ve na buzitu samu
na Nzambi. Bawu ke telama mpe ke yimba Nzambi Sakumuna
Amerika, na dikulu ya bawu na zulu ya barre. Mpe ya kele mpasi,
mutindu bawu ke salaka.

97  Mu kwendaka yufula sandwich, bubu yayi, na—na kisika
mosi. Mpe mama ya ntwenya, na kusalaka ve bansamunu samu
na yandi, kasi mu banzaka ti yandi vwandaka kufwa. Yandi
monanaka ti yandi kuzwaka cancer na yisi ya meso ya yandi,
yandi vwandaka bleu pene-pene ya yandi. Mpe—mpe yandi
kwisaka mbangu, na mwa bilele, mpe yandi tubaka, “Yinki nge
ke zola?”

98  Mu tubaka, “Nge lenda natina munu sandwich mpe dikopa
ya babeurre?”

Mpe yandi tubaka, “Bourbon” na zulu ya kima mosi,
mutindu mosi.

9 Mu tubaka, “Ve, mama. Nge me bakula munu mbote ve.” Mu
tubaka, “Mu tubaka, ‘babeurre.””

Mpe yandi tubaka, “Oh,” yandi tubaka, “nge ke na nsatu ya
kima ya kunwa ve?”

Mu tubaka, “Mu ke zola babeurre.”

100 Mpe yandi tubaka, “Mbote, beno nionso, beno zola ve...Na
nkokila beto ke sadilaka yayi-mpe-yayi.”

Mu tubaka, “Mu kele longi.”

101 Yandi tubaka, “Mbote, ya beto. . . Mbote, banganga-Nzambi
ya beto ya Katolika kwizaka awa mpe kunwaka.”

102 Mu tubaka, “Mu—mu kele ve nganga-Nzambi ya Katolika,
mama. Mu—mu zola...Mu zola dikopa ya babeurre.” Yina
monanaka ti ya niongisaka kento yayi. Yandi zabaka ve yina ya
vwandaka. Beno me mona?

103 Mpe yinza me kuma na kisika ya mutindu yina. Ntangu yayi
kana nganga-Nzambi kota mpe kunwa, dibuundu kele na muswa
ya kunwa; beno tala mbandu ya beno, beno me mona. Oh, la la,
wapi mutindu ya kubeba beto ke na kuzinga! Beto ke na nsatu
ya kusukula ya yinzo, kubanda na chaire tii na. . . Yinga. Yinga,
tata, ya kieleka beto ke sala yawu. Wapi mutindu kubeba ya
yinza!

104 Mpe bayayi, ata buzitu, ata luzitu ve! Bantu bubu yayi, bawu
ke zitisaka Nzambi ve. Bawu kele na ata buzitu ve. Ba ke baka
Nkumbu ya Yandi na mpamba, mpe ba ke tuba bansaka ya
mvindu. Mpe—mpe ata mpe balongi ke sala yawu. Beno ke kuwa
nsaka, mu banza ti yina ke vwanda mbote mingi. Kasi milongi
zolaka vwanda bambandu, mu banza, na yina ya—ya ludedomo
mpe busantu. Mpe ya kele samu na yina mu banza ti beto—beto
ke kwendaka ntama mingi ve kulutila beto ke salaka; beto ke
sala yawu ve, beto ke kwisaka ve na yayi, na bukieleka yina beto
fwana kuzwa na kati ya yawu. Ntangu beno ke landila, mpe ke
landila, beno ke zimbisa mwa mbuma yina ya bukieleka, beno
zaba. Ya kele na kima mosi samu na yawu.

105 Beno fwana bambuka moyo ti Nzambi ke na kutalaka beno,
konso ngunga. Yandi ke kebaka beno ntangu beno kele ya kulala.
Ntangu yayi, mu banza samu na yinki bantu ke salaka bima yina
samu bawu—bawu—bawu—bawu—bawu zaba ve Mvwandulu ya
Yandi, beno me mona. Kasi dyaka Yandi kele kuna, kana beno
banza ti Yandi kele to ve. Yandi ke mona konso kima yina beno
ke sala, mpe konso—konso kutambula yina beno ke sala. Yandi
zaba nyonso yina me tala yawu. Kasi beto fwana bakula yawu.

106 Beto vwandaka na mwa nkunga, ntangu mu kwisaka ntete
na kati ya ba-Pentecotiste, bawu yimbaka:



20 NDINGA ME TUBAMA

Kuna na nzila na kisika ya kieleka ya moyo,

Ya kele na Disu ke tala nge;

Konso kitambi nge ke baka, Disu yayi ya nene
kele ya kuvumbuka,

Ya kele na Disu ke tala nge.

Beno me mona? Beno ke bambuka moyo na nkunga?
[Dibuundu me tuba, “Yinga.”—Mu.] Ntangu yayi yina kele
kieleka.

107 Nzambi kele bisika nyonso zaba yina beno ke na kusalaka,
mpe ata mpe mabanza ya beno. Kilumbu mosi na yina mu
vwandaka na vision, mu vwandaka tuba na Muntu mosi pene-
pene ya munu; mpe Yandi tubaka na manima, Yandi tubaka,
“Mabanza ya nge kele nene mingi na Mazulu kulutila ndinga ya
nge kele na zulu ya ntoto.” Yandi zaba yina beno ke na kubanza.
Beno fwana tuba ti beno—beno sala yayi, mpe beno sala yina,
mpe, kasi, beno me mona, kuna na kati ya ntima ya beno, kana
beno ke banza mutindu yankaka, beno ke—beno ke sala kima
ya yimbi. Beno fwana vwanda kaka yina beno kele, beno me
mona. Ntima, yinwa fwana zonza yina kele na kati ya ntima.
Beno me mona? Mpe na yina beto ke mona ti bantu ke bakula
ve Mvwandulu ya Nzambi.

108 Beno zaba, bawu fwana vwanda mutindu David, muntu yina
vwandaka na manima ya ntima ya Yandi Mosi. Yandi tubaka,
“Mfumu kele ntangu nyonso na ntwala ya munu.” Kisika nyonso
yandi ke kwenda, yandi ke bambuka moyo na Nzambi kele
ntangu nyonso na ntwala ya yandi. “Yandi kele na diboko ya
munu ya bakala, mpe mu ke ningana ve,” samu ti Nzambi kele
na diboko ya yandi ya kibakala.

109 Buzitu! Beto fwana zitisa mosi na yankaka, kuzitisa mosi
na yankaka, mutindu mpangi-bakala, mpangi-kento. Mpe beno
zolana mosi na yankaka, na zola yina ke kufwaka ve. Beno ke
tuba, “Mbote, mu lenda kaka ve.” Mbote, beno bikana kaka awa
mwa ntangu mingi, mpe na manima beno ke zola bantu, mpe.
Beno ke zola bayina ke zolaka beno ve. Yina kele kieleka kidimbu
ya mbote ya Buklisto: ntangu beno lenda, na ntima ya beno, beno
zola bayina ke zolaka beno ve. Kuzola bayina ba ke zolaka ve.

110 Yesu tubaka, “Kana beno ke salaka mambote na bayina ke
salaka na beno mambote, mbote, bakalaki ke salaka mutindu
mosi.” Kasi, beno me mona, beno fwana vwanda lutondo na
bayina ke tondaka beno ve. Beno sala mbote samu na bayina ke
sala beno yimbi. Beno bambuka moyo na yawu ntangu nionso.
Beno bumba yawu na ntwala ya beno, ti Nzambi ke na kutalaka
beno. Beno bambuka moyo, Nzambi vwandaka mbote samu
na beno ntangu beno vwandaka yimbi samu na Yandi. “Na
yina beno vwandaka ntete bansumuki, Klisto kufwaka samu na
beno.”

111 Ntangu yayi beto ke mona ti, yina, mapapu yayi na zulu
ya bizizi ya Bawu vwandaka samu ti Bawu vwandaka na
Mvwandulu ya Nzambi, na buzitu. Mpe kana Seraphin ya santu
fwana bumba kizizi ya Yandi na manima ya vwale ya mutindu
yankaka, Yandi yina zaba ata disumu ve, ata mbala mosi ve
sumukaka, kasi dyaka na Mvwandulu ya Nzambi ya Santu fwana
bumba kizizi ya Yandi ya santu na Mvwandulu ya Nzambi, yinki
kele muntu ya luvunu ke sala na Kilumbu yina? Yinki kele
retrograde ke sala na Kilumbu yina? Yinki ke sala Kilumbu yina
ya kukondwa busantu, ntangu beno ke kwisa? Mpe beno fwana
kutana na Yandi.

112 Ya kele kaka na kima mosi. Beno ke tuba, “Kasi ata mbala
mosi ve ti Yandi me salaka munu mapapu samu na kufika kizizi
ya munu.” Kasi Yandi basisaka Menga ya Mwana ya Yandi Mosi,
ti beno lenda fuka kizizi ya beno. Ya kele kieleka. Yina kele kaka
vwale ya Yandi yina Yandi kele na yawu samu na bantu, yina kele
Menga ya Yesu Klisto.

113 Ntangu yayi, ya zole, Bawu vwandaka na makulu ya Bawu
ya kufika na mapapu, na nsi ya makulu ya bawu. Ntangu yayi
yina vwandaka talisa kukikulumusa. Oh, ya kele na ndinga
yina me zimbana bubu yayi, na bantu mingi. Kukikulumusa na
Mvwandulu ya Yandi. Kukikulumusa beto mosi na Mvwandulu
ya Yandi.

114 Mu me monaka Mpeve-Santu kukota na kivinga mpe—mpe
ke sala mpe ke sala kaka kieleka bima yina Biblia tubaka ti
Yandi ke sala, swasikisa, mpe mu me monaka bantu kutelama
mpe kubasika. Mu me monaka bantu kuvwanda mpe kuzonza,
mpe kuseka mpe kuseka Yawu, na yina ya vwandaka landila.

115 Mu ke bambuka moyo na nkokila mosi, longi mosi nataka
makumi zole na nana ya dibuundu ya yandi, mpe yandi
vwandaka. Yayi vwandaka na Jonesboro, na Arkansas.

116 Mpe ba vwandaka na mwana-bakala mosi ya kimbevo ya
épilepsie, yandi vwandaka na épilepsie. Mpe yina kele diabulu.
Ya kele dyabulu. Ya kele yina ya kele. Bawu ve, badokotolo zaba
ve yinki yawu kele. Ya kele diabulu—ya kele diabulu. Mpe bawu
tulaka. . .bawu kuzwaka pense mosi na kitende na kilambu mosi
ya kuzunga na yawu; ntangu yandi vwandaka kubwa, bawu
vwandaka losa yawu na kati ya yinwa ya mwana-bakala yango,
samu yandi lendaka kutafuna ludimi ya yandi. Mpe ba nataka
mwana-bakala yango, mpe—mpe yandi vwandaka na yayi ya
kulunga na estrade. Ya kieleka, ntangu ba ke kumaka fioti na
kidi-kidi, ba ke kota na mosi. Na yina na ntangu beto vwandaka
kubama na kusambila samu na mwana-bakala yayi, mu tubaka,
“Muntu nionso ke kulumusa bayintu ya bawu na luzitu?” Mpe
mu—mu sambilaka samu na yandi, mpe mpeve vwandaka bika
mwana-bakala ve.

117 Mpe mu talaka na nziunga, mpe mu monaka mwa nkonga
mosi ya fioti me vwanda na kisika mosi. Mu tubaka, “Nge zola
kulumusa yintu ya nge?” Mu tubaka, “Nge fwana tumama.”
Mu tubaka, “Yina vwandaka lutumu, ‘Kana nge nata bantu na
kukwikila nge, mpe na yina vwanda ya kusungama ntangu nge
ke sambila.” Mu tubaka, “Nge zola kulumusa yintu ya nge?”
Muntu yina sekaka munu.

118 Mpe na yawu mu balukaka, kasi, yayi, ya zolaka bika
mwana-bakala yango ve. Mpe ntangu yayi yayi vwandaka
bankama ya bantu, bambala tanu ya yina kele ya kuvwanda awa
na nkokila yayi, ya kuvwanda kuna, yinga, bambala mingi. Ba
tubaka ti ya vwandaka na mafunda makumi zole na nana kuna.
Na yina—na yina ya vwandaka—ya vwandaka, bawu nionso
vwandaka. . .

119 Mpe na yina mu tubaka, “Mu—mu ke sala yawu ve, tata.”
Mpe yandi vwandaka ya dibuundu ya denomination yina
vwandaka seka kaka kubeluka ya Kinzambi, ke kwikila ve ti ya
kele na kima ya mutindu yina.

1200 Na yina mu talaka na nziunga, mwana-bakala yina ya
mputu, laka ya yandi, mama ya yandi vwandaka meka na
kukanga yandi kudila mutindu yina, mpe mwana-bakala yango
vwandaka meka na kumina, mpe kulandila.

121 Mu tubaka, “Tata ya Mazulu, kubika ve ti mwana-bakala
yayi yina zabaka diambu ve fwana kutala mpasi samu na nkonga
yina ya bantu ya kubwa, beno me mona.” Mu tubaka, “Yina
vwandaka Ndinga ya Nge—ya Nge, mpe mu—mu vwandaka ya
kusungama mpe tubaka na bawu. Mpe bantu mingi ya kimbevo
ya épilepsie belukaka awa na lukutakanu.” Mu tubaka, “Kubika
ve mwana-bakala yayi yina zabaka diambu ve kutala mpasi.
Mama na tata nataka yandi awa. Mu ke sambila samu na kyadi.”

122 Na yina mu balukaka, mu tubaka, “Na Nkumbu ya Mfumu
Yesu, na lukwikilu, na nzila ya lutumu ya munu pesaka munu na
nzila ya Nzambi ya Ngolo nyonso, dyabulu yayi lenda simba ve
mwana ya bakala yayi. Nge kele na kimpwanza, beno me mona.
Kana bayina ke tumamaka ve, na yina nge kele na kimpwanza
ya kukwenda na bawu, kasi basika na mwana-bakala yina.”

123 Mpe mu monaka bantu makumi zole na nana, na pasteur
ya bawu, bawu kubwaka na épilepsie, kaka ke kubaluka mpe
kubaluka, mpe kubaluka mpe kubaluka, na ntoto mutindu yina.
Mpe mutindu mu zaba, bawu kele dyaka na yawu, beno me mona.

124 Ntangu yayi, beno me mona, beno fwana ve kuvwanda
kukondwa buzitu. Beno fwana kukikulumusa beno mosi. Bantu
yikwa na kati ya balukutakanu mpe monaka bima ya mutindu
mosi kusalama na balukutakanu ya munu? Kaka...Samu na
yinki, beno me mona? Kieleka. Yinga, tata.

125 Kilumbu mosi ba nataka bakala mosi samu na kuloka munu.
Mu banza ti mingi ya beno ke bambuka moyo na yawu. Mpe

bawu—bawu nataka yandi na ba-camp ya basoda, mpe—mpe
baka basoda yayi mpe lokaka bawu, sala bawu boka mutindu
yimbwa. Mpe ba zolaka kuzwa mwa kuseka munu. Na yina
mu vwandaka na kivinga mosi, mpe ba nataka bakala yayi.
Mpe—mpe mu kuwaka, ntangu ndonga ya bisambu bandaka, ya
vwandaka na mpeve ya yimbi kisika mosi kuna.

126 Beno lenda ntangu nyonso kubaka yawu mpe ntembe yina.
Ba ke banza ti bawu ve...Ya vwandaka...Beno lenda kuwa
yawu, ya kele mutindu yankaka.

127 Na yawu kuna mu lendaka tuba kisika ya vwandaka, kasi
mu lendaka ve kumona kaka kisika muntu yango vwandaka. Na
manima ya mwa ntangu fioti, mu monaka yawu mpe mu monaka
yina ya vwandaka. Mu talaka mudidi yina vwandaka diembela
na zulu ya yandi. Mpe mu zolaka ve kutuba yawu, kasi mu
balukaka kaka na yandi, mu tubaka, “Mwana ya diabulu,” beno
me mona, “samu na yinki diabulu me tula na kati ya mabanza ya
nge samu na kusala mutindu yina? Samu ti yandi salaka yawu,”
Kima vwandaka tuba yawu na kati ya munu, “ba ke basisa nge
awa.” Mpe yandi kele dyaka kikata. Beno me mona?

Mukanda na manima ya mukanda, “Kwiza na yandi!”

128 Mu tubaka, “Kima mosi kaka mu zaba, kele kubalula ntima.
Beno me mona, mu salaka yawu ata mbala mosi ve. Yina
vwandaka kukondwa buzitu na ntwala ya Nzambi.” Beno me
mona? Ntangu yayi beno sala yawu ve. Beto kele. . .

129 Beto me kwisa bantangu yina bantu ke banzaka ti busantu
yayi na ntwala ya Nzambi kele kaka mwa kuseka mosi, to
mutindu mosi ya nkonga ya bantu yina zaba ve, mutindu mosi
ya kinzambi-nzambi to kima mosi. Kasi beno bika mu pesa beno
kivuvu, mpangi-bakala! Ya lendaka vwanda na kuseka mingi.
Mu—mu ke tuba ve ti ya kele ve; mu—mu—mu lenda tuba yawu
ve. Mu kele kaka muntu. Mu kele ve samu na kufundisa. Mu
ke longa kaka. Kasi ya kele na Mpeve-Santu ya kieleka, Ngolo
ya bantumwa ya kieleka ya Mpeve-Santu. Mpe na bayinsi ya
nzenza, mpe badokotolo ya ndoki mpe nyonso yina ke telama,
bampeve ya yimbi yina, samu na kutelemina. Oh, kana beto. . .
mu ke buka dilongi ya munu awa, samu na kutuba na beno
mambu yina. Mpe yinki? Mpeve-Santu, ata mbala mosi ve ti mu
me monaka Yandi kubwa na kusala yawu. Yandi ke sala yawu
ntangu nyonso.

130 Beno tala ntangu yayi, ba tulaka, ba vwandaka na mapapu
na zulu ya makulu ya bawu samu na kukikulumusa. Beto ke
zolaka ve kufukama beto mosi. Beto ke zola kubanza ti beto kele
muntu mosi.

131 Mu ke bambuka moyo awa ntama mingi ve, mu vwandaka
na mwa musée mosi, mpe—mpe bawu kuzwaka kufiongonina
ya bakala mosi yina na bakilo makumi sambanu na nana, yina
vwandaka luvalu ya nzutu ya yandi na bima ya chimie. Mu ke

kwikila ti ya vwandaka na ba-cent makumi nana na yiya, bakala
mosi vwandaka na bakilo makumi tanu, ba-élément ya yandi—
ya yandi ya nzutu ya yandi. Yandi vwandaka na mwa calcium,
mpe mwa potasse ya mpembe mu banza samu na kumwangisa
maza na buyamba ya nsusu, mpe nyonso yina. Kaka yina yandi—
yandi vwandaka na yandi, yandi vwandaka na bakilo makumi
nana na yiya. ..to mu zola kutuba ba-centimes makumi nana
na yiya, bakilo makumi sambanu na nana.

132 Ya vwandaka na babakala zole ya bantwenia yina vwandaka
kuna, yina vwandaka tala yayi. Mpe mu vwandaka kaka ya
kutelama na manima ya bawu, mutindu mosi ya bawu tubaka,
“Mbote,” yandi tubaka, “Jean, beto kele na mfunu mingi ve
na manima ya nionso, mutindu yina?” Mpe yandi tubaka, “Mu
banza ti beto kele ve.”

133 Mpe mu tubaka, “Mbote, bana-babakala, ya kele kieleka,
beno me mona, beno kele na mfunu mingi ve na ba-élément
chimique. Kasi beno kele na moyo na kati ya beno, beno me
mona, yina kele na ntalu ya mafuku ya yinza, beno me mona.”
Ya kele kieleka. Beno me mona?

134 Kasi dyaka beto—beto zola kukeba, beto ke kuzwa lunangu
na ba-centime makumi nana na yiya yayi, ya kuvinga na kati ya
kazaka ya vison ya ba-dollar bankama tanu, mpe—mpe beto ke
zangula mbombo ya beto na zulu, mpe beto ke banza ti beto ke—
beto ke na kusalaka kima mosi. Mu zola ve kusakana, yayi kele
ve kusakana, yayi—yayi ke na kutuba kaka na beno yina beto
kele. Beno me mona, beto kele—beto kele. . .

135 Beto kele ve na kukikulumusa. Beto zola ve, mpe bantu ve.
Beno ke kwendaka ntangu yankaka na bantu ya kulwata mbote
na kati ya dibuundu, bawu—bawu ke kota kuna; mpe kana beno
kele ve ya kulwata kaka mbote, bawu ke tala beno mpe ke
zonza, beno zaba. Mpe ya ke sala yawu...Bawu zolaka sala
yawu ve, mpe kutuba Buklisto. Mu—mu—mu banza ti ya kele
kaka kundima mpe kuzwa kima mosi ve. Samu mu ke kwikila
ti nzingulu ya kieleka ya ntama na Nzambi ke sala kazaka ya
smoking kutula maboko ya yandi na zulu ya salopette, mpe
kutuba, “mpangi-bakala.” Kieleka mu—mu ke kwikila yawu. Ya
kele kieleka. Robe ya calico na soie mosi, ke bokila, “mpangi-
kento.” Yinga, tata. Samu ti, ya kele ve bilele, ya kele ve muntu.
Ya kele Klisto, yina kele na kati, mpe beto fwana kukikulumusa
beto mosi.

136 Ntangu yayi beto ke mona ti, ya kele, Bawanzio yayi fikaka
makulu ya Bawu, to ba-Séraphin yayi.

137 Moise, ntangu yandi vwandaka na Mvwandulu ya Nzambi,
ti, beno tala yandi mbote na nzila ya Dikunzi ya Tiya yina
vwandaka kuna na divunda ya tiya, Mfumu zonzaka. Mpe
muntu nyonso zaba ti Dikunzi ya Tiya vwandaka Klisto, Yandi
vwandaka Wanzio ya Ngwisani. “Moise basikaka na Egypte,

talaka nsoni ya Klisto kimvwama ya kulutila nene na yina ya
Egypte.” Na yawu, Yawu vwandaka Wanzio ya Ngwisani. Mpe
ntangu Yandi monikaka na mulaka yina ya tiya na lweka, na
yina, na ntwala ya Moise, mpe Ndinga tubaka, “Katula basapatu
ya nge.” Makulu ya beno, beno me mona. “Katula basapatu
ya nge, samu na ntoto yina nge ke telama kele santu.” Moise
kukikulumusaka yandi mosi, na kukatulaka basapatu ya yandi.

138 Dikunzi yango mosi ya Tiya monikaka na Paul na nzila ya
Damas, kilumbu mosi.

139 Beno bambuka moyo, Yesu, ntangu Yandi vwandaka na zulu
ya ntoto...Bawu tubaka, kilumbu mosi bawu tubaka ti ya
vwandaka. . .Na Santu Jean 6, bawu vwandaka kunwa na yinto,
mpe vwandaka yangalala. Mpe Yandi tubaka, “Mu—mu kele
Masa yina basikaka na Ditadi yina. Mu kele Dimpa ya Luzingu
yina basikaka na Mazulu,” beno me mona, mutindu yina.

140 Ba lendaka yawu ve kwikila. Ba tubaka, “Kasi, awa! Beto
zaba ti Nge kele na diabulu, mpe Nge kele kilawu,” ya zola
kutuba bulawu. “Samu ti, Nge kele ve na bamvula makumi tanu,
mpe Nge ke tuba ti Nge monaka Abraham?”

Yandi tubaka, “Ntete Abraham kuvwanda, MU KELE.
Yinga, MU KELE.”

141 Ntangu yayi beto ke mona yawu, ti Yesu tubaka, “Mu me
katuka na Nzambi. Mu ke kwenda na Nzambi.” Ntangu Dikunzi
yayi ya Tiya kumaka nsuni, Nzambi katukaka na Butata, [Kisika
ya mpamba na bande—Mu.]...Bumwana, mpe ntangu Yandi
kotaka na kisalu yayi. Bisalu tatu; Tata, Mwana, mpe Mpeve-
Santu. Ntangu Nzambi kumaka na nsuni, Yandi tubaka, “Mu me
katuka na Nzambi. Mpe mu ke kwenda na Nzambi,” mpe Yandi
mataka.

142 Mpe—mpe Saul ya Tarse, na nzila ya yandi kuna na Damas,
balosaka yandi na Nsemo. Mpe ntangu yandi salaka yawu, yandi
talaka na zulu. Mpe Juif yina zolaka bokila ata mbala mosi ve
kima “Mfumu” kana Yawu vwandaka ve Dikunzi yango ya Tiya.
Yandi monaka Nsemo yina kuna, mpe yandi tubaka, “Mfumu,
Nani Nge kele?”

Yandi tubaka, “Saul, ya kele mpasi samu na nge na
kutelemina bansende.”

Mpe yandi tubaka, “Nani Nge kele, Mfumu?”

Yandi tubaka, “Mu kele Yesu.” Beno me mona, Dikunzi ya
Tiya dyaka.
143 Beno tala Saiil, kukikulumusaka yandi mosi na ntoto, beno
me mona, na Mvwandulu ya Nzambi. Kukikulumusa! Yandi
bulaka makulu ya yandi, yandi vwandaka ya kulala na mukongo
ya yandi mu banza, yandi vwandaka tala na zulu.
144 Mpe Dikunzi yango ya Tiya vwandaka tambula bisika
nyonso kuna, yandi monaka mpe zabaka, mutindu mulongisi

na yisi ya Gamaliel, mulongisi ya nene ya kilumbu yina, yandi
zabaka ti Nzambi twadisaka bantu ya Yandi na mutindu ya
Dikunzi ya Tiya. Mpe Tiya yango, Dikunzi ya Tiya, kumaka
nsuni mpe zingaka na kati-kati ya bawu, mpe ba komaka bawu
na kulunsi samu na masumu ya bawu, “mpe mu me katuka na
Nzambi; mpe me vutuka na Nzambi,” mpe awa Yandi vwandaka,
dyaka na Nkumbu ya Mfumu Yesu.

145 Mpe na yina beto ke mona ti, na ntwala kaka ti, Jean
Mubotiki, ya kulutila nene na baprofete nyonso. Baprofete
nyonso zonzilaka na nkwizulu ya Yandi; Jean tubaka, “Yayi
kele Yandi.” Yandi—yandi talisaka Yandi na yinza. Mpe Jean
vwandaka ya kutelama kuna na maza, ntangu yandi vwandaka
botika, mpe yandi—yandi vwandaka tuba, “Ya ke na ntangu yina
ba ke katula munkayulu ya konso kilumbu na tempelo, mpe ya ke
vwanda na Muntu ke vwanda munkayulu.” Mpe Jean vwandaka
kieleka ti yandi zolaka mona Mesiya.

146 Beno me mona, ntangu ba bokilaka Jean, tata ya yandi
vwandaka nganga-Nzambi. Kasi ntangu nionso mwana-bakala
mosi vwandaka landa, na bilumbu ya bawu, mpe kusala diaka na
Orient, kisalu ya tata ya yandi. Mpe na mumesanu yandi zolaka
vwanda nganga-Nzambi. Kasi Jean kwendaka ata fioti ve na
lukolo. Samu ti, Jean kubutukaka, na kivumu ya mama ya yandi,
“ya kufuluka na Mpeve-Santu.”

147 Ntangu, Elisabeth kuzwaka kivumu mpe bébé kufwaka na
kivumu ya yandi. Ntangu Marie ba kwisaka kutala yandi na
Wanzio, Gabriel, mpe tubaka na yandi ti cousine ya yandi
Elisabeth, yina vwandaka kisita, ke kuzwa diaka kivumu. Mpe
Marie kimaka mbangu samu na kukutana na yandi. Mpe yandi
bumbamaka yandi mosi, mpe yandi vwandaka na boma samu
bébé ya yandi vwandaka ningana ve bangonda sambanu, mpe
yina kele fioti na yisi ya mumesanu. Mpe na yina yandi monaka
Marie ke kwisa, yandi kwendaka mbangu mpe kutanaka na
yandi, mpe yandi kangaka yandi ngolo. Mpe yandi tubaka, yandi
bandaka na kuzonza. Mpe—mpe yandi tubaka, “Mu zaba ti
yandi ke vwanda mama.” Yandi tubaka, “Yinga, mpe mu—mu
ke vwanda mama, mpe.”

“Oh, mu banza ti nge na Joseph me kwelana.”
“Ve, ve. Beto me kwelana ntete ve.”
“Mpe nge ke vwanda mama?”

148 “Yinga. Mpeve-Santu fikaka munu na kivudi, mpe tubaka ti
Kima yina ya Santu ke butuka na munu, na kati ya munu, ke
vwanda Mwana ya Nzambi, mpe mu lendaka bokila Nkumbu ya
Yandi ‘Yesu.””

149 Mpe kaka na ntangu Mpova yina “Yesu” ba tubaka mbala
ya ntete na yinwa ya muntu, bébé yina vwandaka na luzingu
ata fioti ve na kati ya yawu, kasi, yina kuzwaka luzingu na kati
ya kivumu ya mama ya yandi mpe bandaka na kudumuka samu

na kiese. Mpe kana Nkumbu ya “Yesu Klisto” ke nata luzingu
na bébé ya kufwa, yinki Yawu fwana sala na dibuundu yina me
butuka mbala zole yina ke tubaka ti yandi kele ya kufuluka na
Mpeve-Santu? Beno me mona?

150 Ntangu yayi wapi mutindu ya mwana-bakala yayi zolaka
vwanda? Yandi zolaka samuna nkwizulu ya Mesiya. Malachie 3
tubaka ti yandi ke sala yawu. “Tala, mu ke fidisa munati-nsangu
ya Munu na ntwala ya kizizi ya Munu.”

151 Ntangu yayi, kana yandi zolaka kwenda na seminere,
bayankaka ya milongi yango kuna, tubaka, “Ntangu yayi, Jean,
nge ke zabisa Mesiya, na yina, beno—beno zaba ti Noko Joe awa,
to—to—to Tata Jim, to mosi ya bawu, beno zaba ti yandi kele na
balenda nyonso ya kuvwanda Mesiya, yina kele yandi, Jean,” ti—
ti...beno me mona, yandi zolaka vwanda na yisi ya lutumu ya
muntu.

152 Yandi kwendaka na ntoto ya kuyuma, mpe yandi bikanaka
na Nzambi. Yina kele seminere ya kulutila kitoko mu zaba.
Samu ti, kisalu ya yandi vwandaka mfunu mingi samu na bantu
yankaka na kutuba na yandi, mpe kubasisa yandi na mambu ya
nene ya bantu. Beno me mona, yandi kuzwaka kisalu, ba zengaka
yandi samu na kima mosi. Mpe Jean zabaka ti ntangu yandi
basikaka, na kulongaka, ti Mesiya vwandaka na zulu ya ntoto
kuna.

153 Kaka kieleka mutindu bantu ya ndwenga yango zabaka,
ntangu bawu talaka na yisi na Babylone mpe monaka
bambwetete tatu yango na nzila, yina vwandaka kidimbu Mesiya
vwandaka yimeni na zulu ya ntoto. Ya kele samu na yina bawu
vwandaka boka, “Wapi kisika Yandi kele, Ntinu ya ba-Juif yina
me butuka?” Mpe dibuundu vwandaka ve na mvutu. Ba kele na
yawu ve bubu yayi. Biblia kele yina kele na yawu. Ndinga ya
Nzambi kele yina kele na yawu. Ya kele kieleka.

154 Beto ke mona ti, na nyonso, ti Jean zolaka samuna Mesiya.
Mpe yandi vwandaka. . .Yandi zolaka zaba kaka ti Mesiya na
nzila ya kidimbu. Ya kele mutindu yandi zabaka Mesiya. Ya
kele kaka mutindu Nzambi ke salaka Yandi mosi kuzabana; na
nzila ya kidimbu ya Masonuku. Mpe yandi talaka mbote. Yandi
telamaka kuna, yandi tubaka. . .

Bawu tubaka, “Nge kele Mesiya?”

155 Yandi tubaka, “Ve. Mu kele ve ya kulunga na kusimba
basapatu ya Yandi.” Yandi tubaka, “Kasi Yandi kele Mosi. . . Ya
kele na Mosi ya kutelama na kati-kati ya nge.”

156 QOh, la la, beno banza ve ti mu kele ya kuzatuka! Mu zaba
kisika mu kele. Ve, kasi ya ke monana kaka mbote ntangu mu ke
banza na yawu, beno me mona, “ya kele na Mosi na kati ya beno.”
Mpe mu ke tuba yawu na nkokila yayi. Ya kele na Mosi na kati
ya beno, Mpeve-Santu ya nene yina ba silaka na kutiamuka na
kilumbu ya nsuka. Mu ke mona kidimbu ya Yandi ntangu nyonso,

mpe mu zaba ti Yandi kele Mesiya samu ti Yandi ke salaka dyaka
kidimbu ya Mesiya.

157 Kuna Yandi telamaka na kati-kati ya bawu. Yandi tubaka,
“Ya kele na Mosi na kati ya beno. Mu kele ve ya kulunga na
kusimba basapatu ya Yandi, samu na kuzibula basapatu ya
Yandi. Yandi kele Yandi yina ke botika na Mpeve-Santu mpe
Tiya.”

158 Mpe kilumbu mosi, na kutambulaka na kati ya bawu
kwisaka Bakala mosi ya mutindu bantu nionso, basikaka. Jean
talaka na zulu, mpe yandi tubaka, “Tala, ya kele na Mwana-
dimeme ya Nzambi yina ke katula disumu ya yinza.” Mpe ntangu
yandi salaka yawu, yandi monaka. Yandi tubaka, “Mu zabaka
Yandi samu ti ya vwandaka na kidimbu vwandaka landa Yandi.”
Mpe beno tala mbote awa, ya kele na zole ya bantu ya kulutila
nene na zulu ya ntoto, yina me telama na ntwala. Jean. . .

159 Mu ke bambuka moyo na Docteur Roy Davis, yina tumaka
munu na dibuundu ya ba-Missionaire Baptiste, yandi tubaka,
“Nge zaba, yinki salamaka kuna, Billy,” yandi tubaka, “yinki
salamaka...”

160 Ntangu Jean tubaka, “Mu ke na nsatu ya kubotama na Nge,
mpe samu na yinki Nge me kwiza na munu?” Beno tala mbote
kukikulumusa ya Jean. Yandi tubaka, “Mu—mu ke na nsatu ya
kubotama na Nge, samu na yinki Nge me kwiza na munu?” Ya
vwandaka na Mesiya mpe profete ya Yandi, dibanza ya kilumbu,
fungula ya Biblia, ya kutelama kuna, Mosi vwandaka tala na
yankaka. Jean na kukikulumusa, tubaka, “Mu ke na nsatu ya
kubotama na Nge, samu na yinki Nge ke kwiza na munu?”

161 Yesu tubaka, “Bika ti ya vwanda mutindu yina, samu
ti mutindu ya kele ya kulunga samu na beto na kulungisa
ludedomo nyonso.” Mpe, yandi tubaka, Jean pesaka Yandi
muswa.

162 Mu ke bambuka moyo na Docteur Davis. Yandi lendaka
vwanda ya kuvwanda awa. Docteur Davis, vwandaka losa yayi
ve na nge, kasi mu—mu—mu. . . Yandi tubaka, “Jean, ntete Yesu
botikaka Jean, samu ti ba botikaka Jean ve.” Mpe na yina yandi
tubaka, “Na yina Jean botikaka Yesu.” Yina kwisaka ata fioti ve
na munu.

163 Na yawu kilumbu mosi ntangu Mpeve-Santu vwandaka
pene-pene, mpe na vision, mu monaka yina ya vwandaka.

164 Ya vwandaka na Jean mpe Yesu, ya kutelama mbunzu
na mbunzu, profete na yandi Ndinga kwisaka. Mpe Ndinga
kwisaka na profete. Amen. Mpe Yandi tubaka, “Bika ti ya
vwanda mutindu yina. Ya vwandaka kieleka. Beno tala mpasi.
Kasi mutindu ya kele ya kulunga samu na beto na kulungisa
ludedomo nyonso.” Profete zabaka ti ya vwandaka Mwana-
dimeme, mpe ba fwana sukula Mwana-dimeme na ntwala ba
monikisa Yawu. Amen. Na yawu yandi salaka yawu. Beno

me mona yawu? Profete, na kuvwandaka Ndinga, mpe Yawu
kwisaka na yandi.

[Mpangi-kento mosi ke tuba na bandinga, mpangi-bakala
mosi ke tendula—Mu.] Amen.

165 Jean, profete, Ndinga ke kwizaka na profete ya Yandi, beno
me mona, mpe Ndinga ke kwizaka kieleka na profete. “Ya ke na
kukumaka,” ya ke tuba ya kulunga, yina zola kutuba, “kukuma
na beto ti beto ke lungisa ludedomo nyonso.”

166 Oh, wapi mutindu mu lendaka bika masonuku ntangu yayi
na mwa ntangu fioti, wapi mutindu ya me kuma na beto samu na
kulungisa ludedomo nionso! Ngunga kele awa, kima mosi, beto
fwana kulungisa ludedomo nyonso. Beto zaba yinki kusala. Beno
me mona, beto fwana sala yawu, ya kele kieleka, kukwikila na
ntima ya beto ya muvimba.

167 Beno tala, na yina, beto ke mona ti Jean kukikulumusaka
yandi mosi na Mvwandulu ya Nzambi.

168 Kima ya yawu kele, bantu, mpangi ya munu ya bakala,
mpangi ya munu ya kento, mpe bankundi, kele kuzaba fioti.
Beno me mona? Beno zaba ve mutindu beno kele nene. Beno
vwanda na konsiansi na mutindu beno kele fyoti. Beno kele—
beno kele fyoti. Beto nyonso kele mutindu yina. Nzambi lenda
sala kukondwa beto, kasi beto lenda ve kusala kukondwa Yandi.
Beno me mona? Beno me mona? Beto—beto lenda ve kusala
kukondwa Yandi, kasi Yandi lenda sala kukondwa beto.

169 Nzambi ke na kumeka kaka na kuzwa muntu mosi Yandi
lenda kota na maboko ya Yandi. Yandi ke mekaka ntangu nyonso
na kusala yawu. Beno tala, nzila nyonso ya Biblia, ntangu Yandi
talaka Esaie, ntangu Yandi monaka Jérémie. Na yina Yandi
monaka—Yandi monaka Samson, kilumbu mosi; kasi Samson
pesaka ngolo ya yandi na Nzambi, kasi yandi pesaka ntima ya
yandi na Delila. Beno me mona, yandi. . .

170 Beno fwana pesa nyonso ya beno na Nzambi; buzitu ya beno,
buzitu ya beno, nyonso yina beno kele. Beno vwanda kaka kima
mosi ve, beno mona kaka mutindu beno kele fyoti, mpe ya kele
yina Nzambi zola ti beto sala. Mpe yina kele kukikulumusa
mingi. Ya kele mutindu ba-Séraphin yayi kele na Mvwandulu ya
Yandi, beno me mona, na kizizi ya Bawu na buzitu, ya kufuka,;
makulu ya Bawu, na kukikulumusa.

171 Ntangu yayi, na tatu, Ba lendaka pumbuka. Ba vwandaka na
mapapu zole yina tulaka Bawu na kisalu.

172 Nzambi ke na kulakisa profete ya Yandi awa wapi mutindu
ya kisadi Yandi kubikaka, na buzitu, ya kulemvuka, mpe na
kati ya kisalu. Ti, beno me mona, yina kele kisadi ya kieleka
ya Nzambi, bayayi ke talaka na zulu ya Yandi. Yandi vwandaka
tala na Ezéchias yina telamaka, mpe kubwaka na lulendo. Kasi
kisadi, bisadi ya Yandi na ntwala ya Yandi, kele na buzitu, ya

kulemvuka, mpe na kati ya kisalu. Bisadi ya Yandi, ya kele
mutindu bawu zolaka lwata; ya kulwata bilele, kukikulumusa,
mpe ntangu nyonso na yina me tala dyambu ya Tata. Yinga, tata.
Na buzitu, ya kulemvuka, na kati ya kisalu.

173 Kaka mutindu ntwenya ya kento, beto zonzilaka nkokila
yankaka yina, na dibulu ya maza. Ntangu yayi, yandi vwandaka
mwa nkuna yina ba soolaka na ntwala yina vwandaka na kati
ya ntima ya yandi, kasi, kaka na ntangu Nsemo yina tiamukaka
na zulu kuna mpe yandi monaka ti yina vwandaka Mesiya, ya
lombaka yandi ve ntangu ya yinda samu na kukota na kisalu.
Yandi zimbanaka dibungu ya maza yina vwandaka na diboko
ya yandi. Ya kele mutindu yina yandi kotaka na kisalu. Yandi
zolaka tuba na bantu. Yandi zolaka tuba na muntu yankaka,
samu ti yandi vwandaka kieleka ti yandi monaka Mesiya. Na
kati ya mbanza yandi kwendaka, mpe na nswalu yandi kotaka
na kisalu, na kutubaka na bantu.

174 Ya vwandaka Pierre, ntangu ba lobaka mpimpa ya muvimba,
mpe yandi vwandaka na simu yina na suka yina. Ntangu
Yesu defaka bwatu ya yandi, mpe pusanaka fioti na kumu ya
maza, mpe yandi vwandaka longa na bantu. Mpe na manima
Yandi tubaka na Simon, “Losa yawu na kati ya mudindu, mpe
kulumusa yawu samu na kuloba. Kulumusa yawu.”

175 Mbote, Simon tubaka, “Mu kele mulobi mbisi. Mu—mu zaba
ntangu ngonda mpe bidimbu kele mbote. Mu zaba ntangu mbisi
ke tambula. Mu—mu butukaka na dizanga yayi awa. Mu me loba
mpimpa ya muvimba mpe mu me kuzwa ve ata muntanda. Mu
me kuzwa kima mosi ve.” Yandi tubaka, “Ya kele ve na mbisi na
kati kuna. Kasi na Ndinga ya Nge,” beno bawu yayi, “Mu ke losa
filet.” Oh, beno fwana. ..

176 Beto lenda ve kubakula bima yayi, beno, mpe Nzambi me
luta mingi, beno fwana kwikila Yawu, beno me mona. Nzambi
me zabana ve na nzila ya luzabu, ve na nzila ya ndongosolo.
Yandi me zabana na nzila ya lukwikilu, mpe lukwikilu kaka.

177 “Na Ndinga ya Nge! Mu zaba ti ya kele ve na mbisi kuna.
Kasi Ndinga ya Nge, kana Nge tubaka, ‘bika ti, ya kele na mbisi
kuna, Nge ke. . .lukwikilu ke tula yawu kuna. Kaka yina. Mu ke
losa filet.”

178 Kana bantu ya kuvwanda awa, yina kele bambevo mpe—
mpe kele na nsatu ya lusalusu ya Nzambi, kana beno tuba, “Mu
me manisa ndonga nyonso ya bisambu, mu—mu me sala nyonso,
kasi, na Ndinga ya Nge, mu ke losa filet. Mu ke kwisa kaka na
ntangu yayi, mpe mu ke kuzwa yawu. Mu ke kwikila ti mu kele
na Mvwandulu ya Yandi. Mpe mu kele. . .” Mpe kundima yawu,
na kukikulumusa, mpe kuvedila mpe luzitu. Beno losa filet. Beno
simba yawu. Nzambi tubaka yawu, mpe ya ke sala yawu mutindu
yina!

179 Mpe beto ke mona ti, kaka na ntangu yandi, yandi vwandaka
mulobi mbisi mpe beto zaba yina ya vwandaka samu—samu na
kusimba masuwa ya mbote ya bambisi, mpe yandi vwandaka
muntu ya mawa, kasi na nswalu yandi kotaka na kisalu ntangu
Yesu tubaka “katuka ntangu yayi nge ke simba bantu.” Ya
bakaka yandi ntangu ya yinda ve. Yandi kukikulumusaka yandi
mosi, kubwaka na ntwala ya Klisto, yandi tubaka, “Kwenda
ntama na munu, Mfumu; mu kele muntu ya masumu.” Yandi
tubaka, “Mu—mu—mu lenda kaka ve kuvwanda na Mvwandulu
ya Nge.”

180 Kima mutindu mosi Esaie salaka. Yandi tubaka, “Mu kele
muntu ya bikoba ya masumu, mpe mu ke zingaka na kati-kati
ya bantu ya masumu.” Oh, wapi mutindu yandi vwandaka!

181 Pierre tubaka kima mutindu mosi, mpe yandi
kukikulumusaka yandi mosi, yandi kulumukaka na kizizi
ya yandi mpe lombaka Mfumu na kukwenda ntama na yandi.
Yandi tubaka, “Vwanda na boma ve, Pierre, kubanda ntangu
yayi nge ke simba bantu.” Mpe yandi salaka kisalu na nswalu
nionso.

182 Kilumbu mosi, ya vwandaka na muntu ya kufwa meso yina
Yesu belusaka. Ya lombaka yandi ve ntangu ya yinda samu na
kukota na kisalu; yandi kotaka na kisalu, na kupanzaka lukumu
ya Yandi bisika nionso. Muntu mosi kwisaka mpe tubaka, “Samu
na yinki, nani belusaka nge?” nganga-Nzambi salaka yawu.
Yandi—yandi tubaka, tubaka na yandi Nani belusaka yandi.

183 Ntete bawu yufulaka tata mpe mama. Mpe mama tubaka. . .
Mbote, ntangu yayi, bawu vwandaka na boma, samu ti kana—
kana muntu mosi me ndima Yesu, na yina, bawu zolaka tula
bawu na ngaanda ya synagogue. Mpe ba vutulaka yawu na
mwana ya bawu ya mawa. Ba tubaka, “Yandi kele mbuta. Beno
yufula yandi.”

184 Mpe yandi tubaka, “Mosi, Yesu ya Nazareth, belusa munu.”

185 Yandi tubaka, “Kasi, pesa lukumu na Nzambi!” Yandi
tubaka, “Beto—beto kele...Beto zaba kima mosi ve samu na
Yesu yayi ya Nazareth.” Yandi tubaka, “Yandi kele musumuki.
Beno pesa Yandi ata nkembo ve; beno pesa yawu nyonso na
Nzambi. Mpe ntangu yayi beto zaba ve kisika Yandi me katuka.”

186 Mbote, muntu ya kufwa meso yayi vwandaka na kyuvu ya
mbote mingi samu na bawu. Mpe yandi tubaka, “Ya kele kima
ya ngitukulu. Ti beno nionso kele bantwadisi ya kimpeve bubu
yayi, mpe Muntu yayi zibulaka meso ya munu yina vwandaka
ya kufwa, mpe mu butukaka mpofo, mpe kasi beno me zaba ve
kisika Yandi me katuka. Beno me mona, ntangu yayi ya kele kima
ya ngitukulu.”

187 Mu lenda tuba kima mutindu mosi? Nzambi ya kieleka yina
silaka na kukwisa na zulu ya dibuundu ya Yandi, na kilumbu



32 NDINGA ME TUBAMA

yayi ya nsuka, mpe bawu me kuzwa ve mvutu. Yandi yina
kuzwaka mvutu.

188 Yandi tubaka, “Kana Yandi kele musumuki to ve, mu lenda
tuba yawu ve. Kasi kima mosi mu zaba; kisika mu vwandaka
ntete mpofo, mu lenda mona ntangu yayi.”

189 Kilumbu mosi mu vwandaka nsumuki; mu me vuluka na
lemvo ya Nzambi. Mu zaba ti kima mosi me salama na munu.
mu. ..ya kele na kima salamaka. Beno lenda bokila yawu
“exalté” to beno lenda bokila yawu nyonso yina beno zola, kasi
Yawu vulusaka munu, bamvula makumi tatu na ndambu me
luta. Mpe ya ke kuma mbote ntangu nionso, na yina mu—mu ke
sepela na yawu.

Muntu mosi tubaka, “Nge me kuma kilawu.”

190 Mu tubaka, “Mbote, na yina bika munu swi. Mu ke sala
mbote na lweka yayi kulutila mutindu mu vwandaka mutindu
yankaka, na yina bika ti mu bikana kaka mutindu mu kele. Mu
ke tala mbote mutindu yayi, mpe mu ke sala mbote. Mu lendaka
sala ya kulutila.” Yinga, tata.

191 Yandi kwendaka mbala mosi na kisalu. Yinga, tata, yandi
mwangisaka lukumu ya Yandi bisika nyonso.

192 Bantu na Pentecote, kaka na ntangu bawu monaka ti Nzambi
zitisaka nsilulu ya Yandi! Yesu tubaka, “Tala, mu ke fidisa
nsilulu,” Masonuku, “nsilulu ya Tata ya Munu na zulu ya beno.
Kasi beno vwanda,” yina ke vingila, “beno vingila na mbanza ya
Jérusalem tii kuna beno ke fuluka na Ngolo ya Zulu.”

193 Ndonga ya bisambu ya ntete ve, to mbala ya ntete, kasi
beno vwanda kaka kuna tii ya ke salama, beno me mona. “Tii,”
kilumbu mosi ve, bilumbu zole, to bamvula kumi, “kaka tii yina
ke salama.” Beno bikana tii kuna!

194 Mpe ntangu bawu fulukaka na Mpeve-Santu, bawu kotaka
na kisalu na nswalu nionso; kuna na babala-bala, mpe vwandaka
boka, mpe vwandaka bina, mpe vwandaka sala mutindu bantu
ya kulawuka malafu, mpe kuzonza na bandinga yankaka, mpe
yina ke landila! Bawu vwandaka na kisalu na nswalu nionso;
kaka na ntangu bawu kukikulumusaka bawu mosi, kotaka mpe
kangaka kielo, mpe vingilaka Ndinga ya Nzambi.

195 Oh, yina beto monaka, bankundi! Mu zaba ti ntangu me
luta mingi mpe mu ke zola diaka ve kubumba beno. Kasi, beno
tala! Yina beto me mona, na—nha mwa bamvula me luta, fwana
tula mosi na mosi ya beto na kisalu. Yina fwana tula beto na
kisalu. Yinki? Ntete, kumisa beto na buzitu, ya kulemvuka, mpe
na kati ya kisalu. Mpe zola ke pela na kati ya bantima ya beto, ke
meka na mutindu nionso, samu na kumona yinza ya kuzimbana.
Mpe na kumonaka bidimbu yina Nzambi. . .Tii na yisi, landila
mutindu mu zaba, na yina ya nsuka yina Dibuundu ke kuzwa
na ntwala tiya kubwa na mazulu. Dikunzi ya Tiya mosi yina ba

monaka na manima kuna na ntoto ya kuyuma, Yandi yina mosi
losaka Santu Paul na ntoto, kele Yandi yina mpe ba me baka
foto ya Yawu, kaka awa ke sala kima mutindu mosi Yawu salaka
kuna, Mesiya mosi.

196 Kana beno tula luzingu ya vinu ya citrouille na kati ya yinti
ya pastheque, ya ke buta ba-citrouille. Kana beno tula luzingu
ya yinti ya vinu na yinti ya poire, yina ke buta bambuma ya vinu,
samu ti yina kele luzingu yina kele na kati ya yawu.

197 Mpe kana yayi yina beto ke mona mpe zaba, mafunda na
yinza zaba Yawu, science me pesa kimbangi na Yawu, bisika
nyonso, bafoto me bakama. Ya kele kaka awa ntangu yayi. Ya
kele kieleka, kieleka mingi. Ya kele kaka awa ntangu yayi! Mpe
kana Yawu buta ve mutindu mosi ya luzingu yina Yawu salaka
ntangu Yawu vwandaka na kati ya muntu, Klisto Yesu, kana
Yawu ke sala ve kima mutindu mosi na kati ya Dibuundu ya
Yandi, na yina ya kele luvunu. Kasi kana Yawu ke pesa luzingu
mosi, ya fwana vwanda Dikunzi ya Tiya mosi yina twadisaka
Israel. Ya ke na kutwadisa beto na Yinsi ya Nsilulu. “Na yinzo ya
Tata ya Munu kele na bisika mingi ya kuvwanda,” nsilulu yina
Yandi pesaka beto, mpe Yawu ke twadisa beto kuna. Mpe beto
ke mona Yawu me siamisama, Ndinga ya Nzambi me monisama.
Bikata ke tambula, bantu ya kufwa makutu ke kuwa, bampofo
ke mona, bantu ya kufwa me vumbuka; mabanza ya ntima lenda
ve kubumba, ba me bokila yawu mbala mosi na ngaanda, bisalu
ya kieleka yina Yandi salaka. Yinki ya kele, muntu mosi? Ya
kele Mesiya! Ya kele Mesiya, Nzambi, Mpeve-Santu, Mosi. Yina
zolaka tula. ..

198 Dibuundu ya ba-Pentecotiste, na kisika ya kumeka na
kusawula Yawu, ya fwana vwanda na kisalu, bisika nyonso, na
kukikulumusa mpe zola, na kumekaka na kulakisa Yawu na
bantu ya kuzimbana mpe bantu ya kufwa. Beto fwana zitisa
Yawu. Beto fwana zola Yandi. Beto mosi ya kukikulumusa,
beto vwanda na luzitu, mpe beto vwanda na kisalu mutindu
ba-Séraphin yayi vwandaka, na luzitu mpe kukikulumusa.
Siamisaka pwelele, silaka beto na bilumbu ya nsuka, mpe
awa Yawu kele! Beto ke mona Yawu. Yesu tubaka mutindu
yina, tubaka ti Yawu ke salama. Yawu yayi, kaka na ntwala
yawu kuzika. Kidimbu yina ya Nkwizulu ya Yandi ke talisa ti
Nkwizulu me kuma pene-pene ntangu yayi. Ya lendaka kwisa na
ntangu nionso. Mu ke mona kima mosi ve ke kanga Enlevement
ya Dibuundu na ntangu yayi.

199 Mbote, kidimbu—mbote, kidimbu ya kibulu kele na lweka
yankaka, beno bambuka moyo, beno me mona, kumanga
lukwikilu, ya ke kwizaka mutindu dibuundu. Ntangu yayi beno
vingila, mu, mu banza ti mu zolaka tuba kima mosi. Ya kele
mutindu ya munu ya kumona yawu, beno me mona. Mpe beno
tala mbote.

200 Ndinga na nzila ya ndinga, yawu me salama yimeni. Yawu
zolaka tula beto na kisalu. Ya kele kaka kieleka. Beto fwana
kuzwa moyo nyonso ya kuzimbana, na Kimfumu ya Nzambi, ti
beto lenda. Samu ti, mosi ya bilumbu yayi beno ke nata bawu
mpe yina ke sala ata mbote ve. Kielo ke kangama, ya ke vwanda
dyaka ve. Oh, bawu lendaka vwanda na mabanza ya kuzatuka,
mpe na nsayi, mpe ke boka, mpe ke dumuka na zulu mpe na yisi,
mpe ke samuna yayi, beno zaba. Kasi ntangu mwense ya kulala
kwizaka samu na kusumba Mafuta, yandi kuzwaka Yawu ata
mbala mosi ve. Mpe beno me monaka ntete ntangu, na disolo
nyonso ya bilumbu yayi ya nsuka, ti ya me vwandaka ntete na
ntangu yina ba-Presbytérien, ba-Luthérien, nyonso yankaka, ke
na kumeka na kukwiza na Nsangu ya pantekote? Yinki Yesu
tubaka? “Na yina bawu kwizaka sumba, ya vwandaka ntangu
yina Kento ya makwela kotaka,” mwense ya ndwenga kotaka.
Bawu kuzwaka Mafuta ve. Bawu kuzwaka Yawu ve. Kaka yina.
Ya kele landila Masonuku.

201 Mpe beno ke mona bidimbu yayi mpe bima yayi yankaka,
bima nionso me vwanda kaka na ndonga samu na Nkwizulu ya
Yandi.

202 Kuvumbuka ya sambwadi, Yandi kotaka. Bayankaka lalaka
na kuvumbuka ya ntete, ya zole, ya tatu, ya yiya, ya tanu.
Mpe na kuvumbuka ya sambwadi kuna me kwiza makelele,
“Tala, Bakala ya makwela ke na kwiza!” Nsungi ya dibuundu
ya sambwadi, yina kele kuvumbuka, nsungi yina vwandaka tala
yawu mbote. Mpe yayi kele Nsungi ya Dibuundu ya Laodicée,
na nsuka ya yawu. Amen. Oh, ya kele...Samu na yinki beno
ke vumbuka ve, beno basantu ya Mfumu, samu na yinki kulala
ntangu nsuka ke kuma pene-pene?

203 Kasi, beno bambuka moyo, dibuundu na Nsungi ya Laodicée
ke kuma tiya ve madidi ve. Yandi tubaka, “Samu ti nge ke tuba ti
nge kele ‘mvwama, mpe—mpe nge kele ‘ya kufuluka na bima.””
Mpe yandi tubaka, “Nge zaba ve ti nge kele kinkonga, mpofo,
mputu, muntu ya mawa, mpe nge zaba yawu ve.” Yandi tubaka,
“Mu ke luka nge na yinwa ya Munu.”

204 Mpe awa beto me kuma na nsuka ya bima nionso, na nsuka
ya masolo, na nsuka ya civilisation. Beno lenda mona. Beno tala
na bala-bala.

205 Mu vwandaka zonza na munati-taxi, yina vwandaka nata
munu. Yandi tubaka, “Mbote, mutindu kaka mu lenda tuba,
ntangu mu ke mona bakala mosi pene-pene awa kusala mbote,
mu zaba ti yandi kele nzenza.” Beno me mona? Ntangu yayi, ya
kele mosi ya minati-taxi ya beno yina ke tubaka yawu. Yandi
tubaka ti bawu ke. . .nzila. ..

206 Ya kele kaka awa ve, kasi ya kele bisika nyonso. Nsuka ya
nyonso; mutindu yimbi, bantu, mpe mutindu nyonso ya bima ya
yimbi, mpe ti bawu ke na kusalaka. Yinza me beba. Beno tala na

babala-bala. Beno tala kaka yawu, oh, la la, bisika nionso! Kaka
ve na Amerika; bisika nyonso, mbote, ya kele—ya kele Sodome ya
bilumbu yayi.

207 Ya kele ve na kima ya kubika, kasi ya kuyoka. Mpe, kaka
yina, ba ke sukula yawu. Nzambi ke sala yawu. Misiku ya yandi
ke lomba yawu. Ya fwana salama mutindu yina. Ntangu mwinga
ya masangu ke zinga luzingu ya yawu, ya fwana kubeba. Ntangu
felele ke zinga luzingu ya yawu ke kufwa. Mpe civilisation me
zinga ntangu ya yawu. Nsungi ya dibuundu zingaka yawu. Ba-
denomination zingaka yawu.

208 Yayi kele ntangu ya kuvukana. Yina kele na Nations Unies,
dibuundu ya kuvukana, mpe ngolo ya kuvukana. Ya kele
kidimbu ya yinki? Klisto mpe Kento ya Yandi ya makwela ke
na kuvukanaka. Ya kele yina ya kele. Ya kele bivudi nyonso
mpe bifwanukusu. Bima nionso zola kuvukana, na yina ya kele
kidimbu. Klisto ke na kukubama na Kento ya Yandi ya makwela,
Madia ya Makwela ke salama na zulu, na yawu ya zolaka kotisa
dibuundu na kisalu ntangu beto ke mona bidimbu ya Yandi awa
na diboko. Oh, la la! Bima nyonso yayi kele bidimbu samu na
beto, bisika nyonso. Oh, beto fwana vwanda na kisalu!

209 Beto, mutindu profete ya ntama, Esaie, beto ke mona yina
bantu me zanguka na beno mosi. Beto ke mona yina, ba-
organisation yayi yina ke telama mpe ke tuba, “Mbote, samu ti
nge kele ve ya beto, nge kele kwandi ve na kati ya yawu,” beto
ke mona yina ke salama na bawu. Yinki bawu ke zimbisa? Kaka
mutindu ti ba me bula bawu na kimbevo ya wazi, na kukondwa
lukwikilu, bawu—bawu ke zimbisa kusimba ya bawu na zulu ya
Ndinga ya Nzambi. Bayankaka ya bantu yayi ke meka, bawu
ke sobisa, ke zimbisa kusimba ya bawu na zulu ya Ndinga, mpe
ke sobisa Yawu na ba-credo. Yinki bawu ke kuzwa bawu mosi?
Mvindu ya kimbevo ya wazi. Ya kieleka.

210 Mutindu Ozias ya kiboba, vwandaka meka na kubaka kisika
ya kupakulama, mpe mu ke na kima yankaka ve kasi diplome
ya doctorat, to kima mosi. Nzambi ke na kuvingila diplome
ya doctorat ve; Yandi ke na kusosa bantima ya kukikulumusa,
muntu yina ke kwikila Yandi. Kasi beto me baka bantu mpe me
longa bawu na ba-évéque mpe nyonso yankaka, ba-cardinal mpe
nyonso yankaka, longusaka bawu mingi samu na kubaka kisika
ya Kinzambi na ndongosolo ya nsuni. Beto kele na nsatu ya
mbotika ya Mpeve-Santu, samu na kubaka kisalu yina. Mpeve-
Santu kele Mulongisi ya beto. Yandi kele Yandi yina ke sala
Yandi mosi kuzabana na kati-kati ya beto, kidimbu ya ngunga,
bilumbu ya nsuka. Kasi beto, mutindu Ezéchias, yina ba me
zangula na zulu, ba ke banza kaka ti bawu lenda baka bisika
ya bawu.

211 Beno tala bisalu yina vision salaka na profete. Ntangu yayi,
yandi vwandaka profete. Yandi vwandaka vaze samu na Ndinga

ya Mfumu na kukwisa. Ba soolaka yandi, butamaka profete.
Na nsuka yandi pesaka luzingu ya yandi, ba zengaka yandi na
bitini-bitini na scie. Kasi beto ke mona ti profete yayi ya nene,
ntangu yandi monaka vision yayi me katuka na Mazulu, mpe
monaka ndonga, mutindu Nzambi vwandaka sungika bantu ya
Yandi, na yina, ya salaka ti profete kundima ti yandi vwandaka
nsumuki.

212 Mpe beto zola vwanda nene mingi, mpe kulwata mutindu
mosi ya kole ya kubaluka, mutindu mosi ya bilele, beno zaba,
yina ke sala beto kutala santu mpe na buzitu. Ya kele ve na
busantu na beto. Beto lenda vwanda ve santu; busantu kele ya
Nzambi. Beno me mona? Kieleka. Ya kele dibuundu ya santu ve,
ya kele ve mongo ya santu; ya kele Nzambi ya santu. Ya kele
kieleka. Bantu ya santu ve; Nzambi ya santu! Ya kele Nzambi
na kati ya bantu. Pierre talisaka na Mongo ya Nsobolo, “mongo
ya santu,” ya zolaka tuba Nzambi ya santu vwandaka na zulu
ya mongo. Beno tala yawu ntangu yayi, beno me mona. Kasi ya
vwandaka Nzambi ya santu kuna, Mvwandulu ya Nzambi, yina
salaka yawu santu.

213 Ya kele Mvwandulu ya Nzambi na kati-kati ya beto ntangu
yayi yina ke nata busantu, busantu ya munu ve, ya beno ve,
kasi busantu ya Yandi. Mvwandulu ya Yandi kele yina ke nataka
busantu. Beto fwana kukikulumusa beto mosi, ke bumbama
beto mosi na luzitu, kukikulumusa, mpe kutuba, “Mfumu Yesu,
yamba munu na Kimfumu ya Nge.” Busantu ya yandi, ya beto
ve. Mpeve-Santu!

214 Profete fungunaka, nataka yandi na kutuba, “Mu kele muntu
ya bikoba ya mvindu.” Profete! Nzambi, beto kele na nsatu ya
vision yankaka mutindu yina! Ntangu yandi monaka kuna,. ..
monaka Ngolo yayi ya Nzambi yina ke vedisaka.

215 Ntangu yayi beno tala mbote mutindu Nzambi salaka. Yandi
fidisaka mosi ya ba-Séraphin mpe bakaka ba-pense, yandi
bakaka makala na autel mpe tulaka yawu na maboko ya Yandi,
yandi vutukaka yintu ya Esaie mpe simbaka bikoba ya yandi,
yandi tubaka, “Disumu ya nge ya nki me kwenda.”

216 Nayina Esaielongokaka dilongi yankaka. Mu lendaka kotisa
yayi. Ya lendaka vwanda mbote ve, kasi mu ke kwikila ti ya
kele mutindu yina. Beno me tala, Nzambi ke sukula baprofete
ya Yandi na nzila ya Tiya, ve na nzila ya théologie to buku
ya mutindu mosi. Beno me mona? Yandi ke sukula bantu ya
Yandi na nzila ya Tiya, Mpeve-Santu mpe Tiya; ve samu na
nsamunu ya ba-credo, to babuku to kima beno fwana longuka,
nkonga ya bisambu, mpe nionso yina. Yandi ke sukula bawu
na Tiya na autel. Ya kele mutindu Yandi ke tulaka yandi na
ndonga. Yinga. Yinga, tata. Ya kele mutindu Yandi sukulaka
baprofete ya Yandi na mbandukulu, ntangu nkama mpe makumi
zole vwandaka na kivinga ya zulu, Mpeve-Santu kubwaka, mpe

milaka ya Tiya kuvwandaka na zulu ya bawu. Ba sukulaka bawu
mpe kubamaka samu na kisalu. Ya kele mutindu Nzambi ke
sukulaka. Ve na nzila ya luzabu, kuzwa Licence na Lettre, to
Doctorat ya Théologie, Doctorat ya Philosophie; kasi kuzwa Tiya
ya Santu na Mazulu, yina ke katula kuvuna na bikoba ya beno,
mpe ke katula nsuni ya beno, ke yoka bima yina, mvindu yina
ya—ya yinza, mpe ke tula Mvwandulu ya Yandi na kati kuna
mpe ke zinga na nzila ya muntu yina. Tiya ya Santu kele yina
Nzambi ke sukula Dibuundu ya Yandi. Esaie longokaka yawu.
Beto fwana longuka yawu, ti Nzambi ke sukulaka ve na nzila ya
luzabu. Yandi ke sukula na nzila ya Tiya.

217 Beno me mona mutindu yandi kele, profete tulaka ndonga.
Ntangu yayi Yandi sukulaka bikoba ya yandi, katulaka disumu
ya yandi ya nku. Na yina na manima yandi kuzwaka yawu, yandi
fungunaka, yandi kukikulumusaka yandi mosi, yandi tubaka,
“Mu kele muntu ya bikoba ya mvindu,” ntangu yandi monaka
Mvwandulu ya Nzambi.

218 Beno ke landa munu? [Dibuundu me tuba, “Amen.”—Mu.]
Yinki beto, yinki beto me zaba na ntangu yayi? Beto kele na
Mvwandulu ya Nzambi. Ya kele kieleka. Beto kele kaka ya
kuvwanda ntangu yayi. Beno. . .Beto lenda bakula yawu ve, kasi
beto kele ntangu yayi na Mvwandulu ya Nzambi, na kumonaka
Nzambi. Beno ke kwikila ti Yandi kele awa? Kieleka, Yandi kele
awa. Beto. . .[Kisika ya mpamba na bande.]

219 Mu kele mpangi ya beno ya bakala. Kasi Yandi tubaka,
“Bisalu yina Mu ke sala, Yandi ke. . .beno mpe ke sala yawu.”
Yina kele yina Yandi tubaka? Mbote mingi. Kana Yandi kele
awa, Mpeve ya Yandi kele awa. Ya kele yina ke salaka Yandi. Na
yina kana beto lenda kukipesa beto mosi mpe kukatula mabanza
ya beto mosi. Kaka mutindu yayi kele na ata mabanza ve, na
yina ndinga yankaka lenda zonza na nzila ya yawu. Ya kele
mutindu. Kana beto lenda kukuma mpamba beto mosi. Ya kele
na kinsweki, beno katukila beno mosi! Na yina Nzambi ke. ..
Beno katukila mabanza ya beno mosi. Beno katukila banzila ya
beno mosi, mpe na manima beno bika Nzambi kutambula. Kana
Yandi kele Yesu Klisto, mutindu mosi mazono, bubu yayi mpe
kukonda nsuka, beno ke kwikila yawu? Beno ke kwikila Yandi
kaka ntangu yayi mpe beno mona kana ya kele mutindu yina.

220 Mu vwandaka tala mwa muntu yayi ya kuvwanda awa, kaka
awa na ntwala ya munu. Nge ke na kalati ya bisambu ve. Nge,
kana Nzambi ke tuba na munu yina nge kele ya kuvwanda kuna,
nge ke kwikila yawu? Ya kele dyambu ya kimpeve, beno nyonso
me kuma na nsuka mpe beno zaba ve yinki ya kusala. Kana ya
kele kieleka, telemisa diboko ya nge. Mbote mingi, nionso me
mana. Baka Ndinga, yina mu me tuba, mpe nionso me mana.

Nge ke kwikila yawu?

221 Mama yina ya ndombe yina me vwanda kuna na manima,
ke tala yandi; yandi kele na mpasi ya ntima. Nge ke kwikila ti
Nzambi ke belusa nge? Kieleka. Nge ke kwikila? [Mpangi-kento
me tuba, “Amen.”—Mu.] Mbote mingi, nge lenda kuzwa kubeluka

ya nge.
Nge ke kwikila ti Yandi kele mutindu mosi mazono mpe. . .

222 Bakala yina, mundele yina na diboko ya yandi, nge ke
kwikila ti mu kele profete ya Nzambi, kisadi ya Yandi? Mu zaba
nge ve. Nge kele nzenza samu na munu. Nge kele na kalati ya
bisambu to kima mosi? Nge kele kaka muntu ya kuvwanda awa.
Mbote mingi, tata, nge ke na tumeur na laka ya nge. Ya kieleka.
Ya kieleka? Nge ke kwikila ti mu kele profete ya Yandi? Nge
ke kwikila munu na ntima ya nge ya muvimba? Nge kele na
yankaka, nge kele na kizitu na ntima ya nge. Ya kele na mwa
mwana ya kento, mutekolo ya nge. Yandi kele na diboko ya
yimbi. Ya kele kieleka. Ya kele kieleka? Ya kele na kuvukana ya
mbote. Kaka minuti. Beno me katuka awa ve. Beno me katuka
na Connecticut. Mpe nkumbu ya nge kele Wilson. Nkumbu ya
nge ya ntete kele Art. Art Wilson. Ya kele kaka kieleka. Ya kele
kieleka?

Nge ke kwikila yawu? Kieleka!

223 Ya kele na mama mosi ya kuvwanda awa na manima, mama
mosi ya ndombe, yina ke talana mutindu ti yandi me lwata
mutindu kazaka mosi ya musaka, yinga, chartreuse ya vert.
Yandi ke sambila. Nge ke na kalati ya bisambu? [Mpangi-kento
me tuba, “Mu ke na nsatu ya yawu ve.”—Mu.] Nge ke na kalati ya
bisambu ve? Nge ke na yawu ve. Nge ke kwikila ti mu ke kisadi
ya Yandi? Mu kele nzenza ya muvimba. Beto kele na bankonga
zole ya bantu. Nge, kasi nge ke sambila. Ya kele nge. Yinga. Nge
ke kwikila ti Nzambi lenda tuba na munu mpasi ya nge? Nge
ke na tumeur. Ya kieleka. Nge kele na kima mosi na ntima ya
nge, mpe. Nge ke sambila. Ya kele nkundi, yina kele na kimbevo
na ba-rein. Kana ya kele kieleka, telemisa diboko ya nge. Mbote
mingi. Ntangu yayi nge lenda kuzwa lombilu ya nge.

22¢ Mu ke tula ntembe na lukwikilu ya beno! Yinki ya kele?
Ntangu profete monaka ti yandi vwandaka na Mvwandulu ya
Nzambi, yandi kukikulumusaka yandi mosi. Beno tala, ntete
yandi kukikulumusaka yandi mosi, na yina Tiya sukulaka yandi.
Mpe na manima Tiya sukulaka yandi, na yina ya vwandaka Esaie
yina ba me sukula. Ntangu yandi kuwaka Ndinga ya Nzambi,
tubaka, “Nani ke kwenda samu na Munu?” yandi kotaka na
kisalu, “Munu yandi yayi, tinda munu.” Oh, la la!

Ntangu dikala ya Tiya simbaka profete,

Na kukumisa yandi ya kuvedila mutindu ya
lendaka vwanda,

Na ntangu Ndinga ya Nzambi tubaka, “Nani
ke kwenda samu na beto?”

Nayina yandi vutulaka, “Mulongi, munu yandi
yayi, tinda munu.”

225 Amen. Yina vwandaka lubokilu ya Esaie ya kuvedila, na
manima Mpeve-Santu sukulaka yandi. Yandi vwandaka na
nsatu ya banzingulu ve, yandi vwandaka na nsatu ya ata buku
mosi ve yina vwandaka na banzingulu. Ba sukulaka yandi na
nzila ya Tiya ya Nzambi, mpe ba bokilaka yandi na kisalu. Yinki
ya vwandaka? Ntangu yandi monaka Nzambi na kisalu, yandi
kotaka na kisalu.

226 Beto ke mona Nzambi na kisalu. Ya kele ntangu samu na
dibuundu na kukota na kisalu mpe kuvwanda bambandu yina
Nzambi kele. Nge ke kwikila yawu? Bantu yikwa zola funguna
bayimbi ya beno nionso mpe bima nionso ntangu yayi, mpe beno
tuba, “Nzambi, sukula munu”?

Belusa ntwenya ya bakala.

221 (Ntangu Dikala Ya Tiya Simbaka Profete.) Beto telama. Mu
ke telama kaka awa, ntangu me luta. Beno kwikila na ntima ya
beno ya muvimba ntangu yayi.

228 Mu zola ti beno kulumusa bayintu ya beno. Beno bambuka
moyo, na manima yandi monaka Nzambi! Yawu yina diaka.
Amen. Ntangu yayi kima mosi lenda salama. Kima mosi lenda
salama.

Ntangu dikala ya Tiya simbaka profete,

Na kukumisa yandi ya kuvedila mutindu ya
lendaka vwanda,

Na ntangu Ndinga ya Nzambi tubaka, “Nani
ke kwenda samu na beto?”

Na yina yandi vutulaka, “Munu yandi yayi,
tinda munu.”

Tuba, Mfumu ya munu. . .
Beno telemisa maboko ya beno ntangu yayi.

...oh, tuba, Mfumu ya munu,

Tuba, mpe mu ke vwanda na nswalu na kupesa
Nge mvutuy,

Tuba, Mfumu ya munu, tuba, Mfumu ya munu,

Tuba, mpe mu ke pesa mvutu, “Mfumu, tinda
munu.”

Oh, mafuku ntangu yayi na disumu mpe nsoni
ke na kufwa, (Beno tala na babala-bala ya
beno.)

Oh, beno kuwa kudila ya bawu ya mawa mpe
ya ndudji;

Oh, sala nswalu, mpangi-bakala, sala nswalu
na lusalusu ya bawu;

Na nswalu pesa mvutu, “Mulongi, munu yandi

yayi.”

Tuba, Mfumu ya munu. . .
Kieleka zola kutuba yawu ntangu yayi.

.. .tuba, Mfumu ya munu,

Tuba, mpe mu ke vwanda na nswalu na kupesa
Nge mvutuy;

Tuba, Mfumu ya munu, tuba, Mfumu ya munu,

Tuba, mpe mu ke pesa mvutu, “Mfumu, tinda
munu.”

229 Beto tula maboko ya beto na zulu ya ntima ya beto, na yina
beto ke na kuniunguta. Sala funguna ya beno, tuba, “Mfumu,
mu kele bakala ya bikoba ya mvindu. Mu kele kento ya bikoba
ya mvindu.” Beto sala funguna ya kieleka, beto ke kuzwa reveil
ya kieleka. Ya ntete ba sukula beto. Beno tala mbote, profete
zolaka vwanda ya kuvedisa ntete. Tiya simbaka yandi, na yina
yandi vwandaka na kisalu. “Mfumu, pesa munu luzatu na kati
ya ntima ya munu. Tula kima mosi na kati ya munu mu kele na
yawu ve, Mfumu. Tula zola ya Nge mpe Tiya na kati ya munu, na
manima fidisa munu.” Ntangu yayi beno sala funguna ya beno,
beno kwikila na Nzambi na ntima ya beno ya muvimba.

Tuba, Mfumu ya munu, tuba, Mfumu ya munu,

Oh, tuba, mpe mu ke pesa mvutu na nswalu na
Nge;

Tuba, Mfumu ya munu, tuba, Mfumu ya munu,

Tuba, mpe mu ke pesa mvutu, “Mfumu, tinda
munu.”

[Mpangi Branham ke na kuniunguta—Mu.]

Na kukumisa yandi ya kuvedila mutindu ya
lendaka vwanda,

Na ntangu Ndinga ya Nzambi tubaka, “Nani
ke kwenda samu na beto?”

Na yina yandi vutulaka, “Mulongi, awa, fidisa
munu.”

Tuba. ..

230 Ntangu yayi bika ti Nzambi kuzonza na ntima ya beno
ntangu yayi; na kukikulumusa nionso, na lembami nionso, na
luzitu nionso na Mvwandulu ya Yandi. Konso musumuki, konso
santu, yayi kele samu na beto nyonso. Ya kele samu na munu.
Ya kele samu na nyonso. Awa kele Mvwandulu ya Yandi, Yandi
kele awa yina Yandi tubaka ti Yandi ke sala. Kidimbu yina Yandi
tubaka ti beto ke kuzwa, awa Yandi kele. Na yina miziki ke
bula na lembami, beto funguna kaka yimbi ya beto. “Mu kele
kima mosi ve, na mutindu nionso, Mfumu. Tuba na ntima ya
munu. Sukula munu ntete, Mfumu. Fidisa Mpeve-Santu mpe
vedisa munu. Mu zaba ti mu kele na Mvwandulu ya Nge. Mu
ke mona Nge mutindu Esaie monaka Nge, ke tambula. Kisika
kele ya kufuluka, mulinga ve ntangu yayi, ya kele ya kufuluka
na Nsemo, ya kufuluka na Nkembo.”

231 O Mfumu Nzambi, Mvangi ya mazulu mpe ntoto, mutindu
yayi kele na mabanza ya beto, beto ke mona yina ke salama na
bantu ya kuzanguka. Bawu nyonso vwandaka bifwanusu samu
na beto. Beto ke mona wapi kukikulumusa mpe kisambu, samu
na mpulusu, ya zola kutuba.

232 Mu ke sambila, Tata ya Mazulu, kaka ntangu yayi samu
na bantu yayi mpe samu na munu mosi. Mfumu, katula na
munu nyonso yina kele ve mutindu Nge. Mu—mu—mu—mu zola
Nge kuzinga na kati ya Munu, Mfumu. Mu ke zola Mpeve ya
Nge na—na baluyalu ya kulutila zulu. Mu zola ti Nge zinga ya
muvimba na kati ya munu, ti mu kele diaka ve munu mosi, ti
mu—mu ke tambula kaka mpe ke solula mpe ke zinga na kati
ya Nge. Pesa yawu, Mfumu. Munu yandi yayi. Sukula munu,
Mfumu. Sukula dibuundu yayi. Sukula beto nionso, kintwadi.
Katula kimbevo, katula disumu, katula kukondwa lukwikilu,
katula ntembe, basisa yawu nyonso. Ti Mpeve-Santu kukwiza
ntangu yayi na makala ya Tiya na Autel, nsemo ya malu-malu
ya pantekote, mpe kusukula konso ntima na kati awa. Baka beto,
Mfumu. Beto kele ya Nge. Beto ke kwikila Nge. Pesa yawu, Tata.

.. .tuba, Mfumu ya munu,
Tuba, mpe mu ke pesa mvutu, “Mfumu, tinda
munu.”

233 Bayina nionso ke zola, mpe ke sala yawu, mpe ke pesa
baluzingu ya beno na Klisto, ya malu-malu, kaka na ntangu yayi,
mpe zola kukipesa beno mosi na Mvwandulu ya Yandi!

23¢ Kana mu ke banda na kubokila yina mu me mona, mu ke. . .
ya ke lomba muntu nyonso na kati awa, mu banza, kaka ntangu
yayi. Mu zaba nge. Nge zaba ti mu ke telama awa ve mpe ke tuba
ti mutindu kisadi ya Klisto kukondwa ti Yawu kele kaka bisika
nyonso. Beno kele kaka na mutindu ya mbote ntangu yayi samu
na kubanda pantekote ya malu-malu. Kieleka yina kele kieleka,
bankundi.

235 Beno kukikulumusa kaka. Beno fika kizizi ya beno, beno fika
makulu ya beno, beno belama kaka na Yandi. Beno fukama mpe
sala funguna ya beno, mpe kwikila. Nge zola sala yawu? Kana
beno sala yawu, beno telemisa kaka maboko ya beno, na yina
beto ke yimba Tuba, Mfumu ya Munu.

Tuba, Mfumu ya munu. . .
Beno sambila ntangu yayi.

.. .tuba, Mfumu ya munu,

Tuba, mpe mu ke vwanda na nswalu na kupesa
Nge mvutu;

Oh, tuba, Mfumu ya munu, tuba, Mfumu ya
munu. . . §

